
Bayram 
təbriki
- Hörmətli xanımlar!
Əziz analar və bacılar!
 
Sizi - zərif cinsin Gəmiçilikdə 

çalışan bütün nümayəndələrini ba-
har təravətli 8 Mart - Beynəlxalq 
Qadınlar Günü münasibətilə ürək-
dən təbrik edir, hər birinizə cansağ-
lığı, səadət və işlərinizdə uğurlar ar-
zulayıram.

Azərbaycanda qadına-anaya 
daim böyük ehtiram və hörmət bəs-
lənib, ana həmişə müqəddəs sayılıb.

Sədaqət və gözəllik rəmzi olan 
Azərbaycan qadınları bütün dövrlər-
də ölkəmizin və  xalqımızın taleyin-
də, dövlətçiliyin inkişafında əhəmiy-
yətli rol oynayıblar, milli-mənəvi 
dəyərlərimizin qorunub saxlanması 
və yaşadılmasında müstəsna xid-
mətlər göstəriblər.  

 Xüsusilə xalqımız üçün olduq-
ca həssas dönəmlərdə Azərbaycan 
qadınlarının nümayiş etdirdiyi iradə, 
fədakarlıq, vətənpərvərliyi söz ilə 
ifadə etmək mümkün deyil. Adları 
tariximizin səhifələrinə qızıl hərflər-
lə - müdrik hökmdar, cəsur sərkərdə, 
istedadlı ədib, böyük alim... kimi 
yazılmış qadınlarımızla həmişə fəxr 
etmişik. 

Dərin düşüncəsi və müdrikliyi 
ilə zamanın bütün sınaqlarından al-
nıaçıq çıxmış Azərbaycan qadınla-
rı bu gün dövlət müstəqilliyimizin 
möhkəmləndirilməsi, ölkəmizin 
ərazi bütövlüyünün bərpası, iqtisadi 
tərəqqisi üçün fədakarcasına çalışır-
lar. Hər birimiz üçün çox qiymətli 
Vətən, torpaq, dil anlayışlarının ana 
adı ilə qoşa çəkilməsi də qadınlara 
verilən yüksək dəyərin təzahürüdür. 
Torpaqlarımızın bir qisminin erməni 
işğalı altında olduğu indiki dövrdə 
övladlarını Vətənə sonsuz məhəbbət 
ruhunda böyütmələri isə cəmiyyət 
qarşısında öz məsuliyyətini  bütün 
dərinliyi ilə dərk edən Analarımızın 
ucalığından xəbər verir.

Əksər Avropa dövlətlərində qa-
dınların seçki hüququnun olmadı-
ğı bir zamanda Azərbaycan bütün 
Şərqdə qadınlara seçib-seçilmək 
hüququ verən ilk ölkə olub. Hazır-
da  elə bir sahə yoxdur ki, orada 

qadınlar təmsil olunmasınlar. Bu da 
danılmaz həqiqətdir ki, öz istedad 
və bacarıqlarını üzə çıxarmaq üçün 
zərif cinsin nümayəndələri  heç vaxt 
indiki qədər geniş imkanlara malik 
olmamışlar. 

Ölkəmizdə dövlət qadın siyasə-
tinin əsas prinsiplərinin müəyyən 
edilməsi və uğurla həyata keçirilmə-
si məhz xalqımızın ümummilli lideri 
Heydər Əliyevin adı ilə bağlıdır.

Qadınlarımıza həmişə böyük 
hörmət bəsləmiş, onların cəmiyyət-
də layiqli yer tutmaları  üçün əlve-
rişli şərait yaratmış Ulu Öndərin 
siyasi kursunu uğurla davam etdirən 
möhtərəm Prezidentimiz İlham Əli-
yev cənabları eyni diqqət və qayğı 
ilə Azərbaycan xanımlarının ictimai 
mövqeyinin daha da möhkəmlənmə-
si üçün ardıcıl tədbirlər həyata keçi-
rir. Ailədə qayğıkeş ana, sədaqətli 
həyat yoldaşı olan Azərbaycan qa-
dınları seçdikləri sənətin də zirvəsini 
fəth etməyi bacarırlar.

Bugün bütün dünya milli dəyər-
lərimizin və mədəniyyətimizin bö-
yük təbliğatçısı, ümummilli prob-
lemlərimizin beynəlxalq müstəviyə 
çıxarılmasında əvəzsiz xidmətlər 
göstərən Azərbaycanın Birinci vit-
se-prezidenti, Heydər Əliyev Fon-
dunun prezidenti, YUNESKO-nun 
və  İSESKO-nun xoşməramlı səfiri 

Mehriban xanım Əliyevanın tim-
salında Azərbaycan qadınının nəyə 
qadir olduğunun şahididir. Azər-
baycanın birinci xanımının yüksək 
humanizmdən yoğrulmuş fəaliyyəti,  
insanlığın təntənəsinə xidmət edən 
nəcib təşəbbüsləri təkcə  respublika-
mızda deyil, ölkəmizin hüdudların-
dan kənarda da çox yüksək qiymət-
ləndirilir. 

Bütün ölkəmizdə olduğu kimi, 
“Azərbaycan Xəzər Dəniz Gəmiçi-
liyi” Qapalı Səhmdar Cəmiyyətində 
də qadınların öz potensialını gerçək-
ləşdirmələri üçün bütün şərait yara-
dılıb. Gəmiçiliyin idarə, müəssisə 
və təşkilatlarında çalışan yüzlərlə 
qadın dəniz nəqliyyatının inkişafına 
sanballı töhfələr verirlər.  Ləngərli 
gəmilərdə üzən, fırtınalar qoynunda  
yaxın-uzaq səfərlərə çıxan dənizçi 
xanımların  fədakarlığı isə hər cür 
tərifdən ucada durur.

Gözlərinizdən sevinc, üzünüz-
dən təbəssüm heç vaxt əskik olma-
sın, əziz xanımlar! 

Ülvi varlıq olan qadına bütün 
bəşəriyyətin məhəbbət və ehtiramını 
əks etdirən bayramınız mübarək!

Rauf  Vəliyev,
“Azərbaycan Xəzər Dəniz Gəmiçiliyi”

Qapalı Səhmdar Cəmiyyətinin sədri

ANALAR
Ümidlə yaşayar, ümidlə gülər,
Hamıya səadət, xoşbəxtlik dilər.
Dünyada hər şeyin yerini bilər,
Göz yaşı bilməsin təki analar.

Sözünü həmişə söyləyər elə,
Kimsə danlağından inciməz belə.
Səbri göylər qədər, dözümü ilə
Allahın yerdəki ərki analar.

İnciməz, arası olmaz küsüylə,
Öyünər övladı – oğlu, qızıyla.
Bircə təbəssümü, bir gülüşüylə
Qovar uzaqlara qəmi analar.

Oxuyar sözsüz də ürəyimizi,
Qoruyar ilahi sevgiylə bizi.
Biz çəkə bilmirik öz yükümüzü,
Bir nəslin yükünü çəkir analar.

Duası qoruyur bizi bəladan,
Eşidir həmişə onu Yaradan.
Sağalır sözüylə çox vaxt yara da,
Sözü də, özü də həkim analar.

Rasif  İMANOĞLU

Azərbaycanın tarixi qəhrəman 
qadınlarımızın şücaəti ilə zəngin-
dir.  Böyük Vətən müharibəsində 
alman faşizmi üzərində Qələ-
bəyə qəhrəman qızlarımız da öz 
töhfələrini vermişlər. 

II Dünya müharibəsində Qafqazda, 
Cənubi Avropada və Yaxın Şərqdə ilk 
qadın təyyarəçi olan azərbaycanlı Leyla 
Məmmədbəyova aviasiya mayoru rütbə-
sinə yüksəlmişdir. 

Dürrə Məmmədova - Kosmodem-
yanskaya II Dünya müharibəsinin işti-
rakçısı, baş leytenant, “SSRİ tibb xidmə-
ti əlaçısı” olmuşdur. 

Digər həmyerlimiz – Sona Nuriye-
va da ilk təyyarəçi qadınlardan biri ol-
muşdur. O, Bakı təyyarəçilər klubunda 
yetişmişdir. S. Nuriyeva 1945-ci ildən 
beynəlxalq hava xəttində (Almaniya, 
Bolqarıstan, Yuqoslaviya, Polşa və s.) 
qulluq etmişdir. 

Aliyə Fətulla qızı Rüstəmbəyova II 
Dünya müharibəsinin gedişində partizan 
hərəkatının iştirakçısı olmuşdur. O, mü-
haribənin ilk günlərindən Moskva, son-
ra Smolensk yaxınlığında tibb-sanitar 
batalyonunda xidmət etmişdir. 1941-də 
əsir düşmüş, 1942-ci ilin əvvəllərində 
əsirlikdən qaçmış, Smolensk meşələrin-
də fəaliyyət göstərən “Deduşka” parti-
zan dəstəsinə qoşulmuşdur. Tibb-sanitar 
batalyonunun rəisi kimi döyüşlərin bi-

rində həlak olmuşdur.
Züleyxa Seyidməmmədova kapi-

tan rütbəli təyyarəçimiz olmuşdur. O, II 
Dünya müharibəsində təyyarəçi və qa-
dınlardan ibarət qırıcı aviasiya polkunun 
komandir müavini kimi 500-dən artıq 
döyüş uçuşu keçirmişdir. 

Müharibə illərində digər bir qadın 
qəhrəmanımız – ilk qadın gəmi kapi-
tanımız Şövkət Səlimova 1940-cı ildə 
Bakı Dənizçilik Məktəbini bitirmişdir. 
II Dünya müharibəsində Xəzər Dəniz 
Gəmiçiliyində kapitan köməkçisi və 
kapitan işləmişdir. Müharibə dövründə 
dünyada iki qadın gəmi kapitanından 
biri olmuşdur.

Qızlarımızın  qəhrəmanlıq sal-
namələri yenə də davam edir. Erməni 
qəsbkarları 1988-ci ildə torpaqlarımıza 
təcavüz etməyə başladıqları andan bu 
günədək Azərbaycanın qəhrəman qızları 
igid oğullarımızla çiyin-çiyinə torpaq-
larımızın bütövlüyü uğrunda mübarizə 
aparırlar. 

Salatın Əsgərova 1961-ci il dekabrın 
16-da Bakıda, ziyalı ailəsində doğulmuş-
dur. 1979-cu ildə paytaxtdakı M.Müşfiq 
adına 18 nömrəli orta məktəbi bitirmiş, 
elə həmin il Azərbaycan Neft və Kimya 
İnstitutuna (indiki Azərbaycan Dövlət 
Neft Akademiyası) daxil olmuşdur. Son-
ralar jurnalist kimi fəaliyyət göstərmiş-
dir. 1991-ci il yanvarın 9-da Laçın-Şuşa 

yolunun 6-cı kilometrliyində, Qaladərəsi 
kəndi yaxınlığında azğınlaşmış erməni 
silahlı qüvvələrinin mühasirəsinə düş-
müş, onun içərisində olduğu avtomaşın 
yaxın məsafədən şiddətli atəşə tutulmuş-
dur. Nəticədə istedadlı jurnalist, “Molod-
yoj Azerbaydjana” qəzetinin əməkdaşı 
və ən nəhayət Azərbaycanın qeyrətli qızı 
Salatın Əsgərova amansızcasına qət-
lə yetirilmişdir. Ölümündən sonra ona 
Azərbaycanın Milli Qəhrəmanı adı ve-
rilmişdir. Bakı buxtasındakı gəzinti ka-
terlərindən biri onun adını daşıyır. 

Əsgərova Gültəkin Məlik qızı. 
1960–cı il noyabrın 20-də Bakıda ana-
dan olmuşdur. Azərbaycan Tibb Univer-
sitetini bitirmişdir. Əmək fəaliyyətinə 8 
nömrəli təcili tibbi yardım stansiyasında 
başlamış, 1991-ci ildən Uroloji Klini-
ki Xəstəxanada işləmişdir. 1992-ci ilin 
aprelindən könüllü cəbhəyə yollanmış, 
Turşsu, Şuşa xəstəxanalarında, Ağdamın 
Mahrızlı kəndindəki hospitalda hərbi hə-
kim kimi fəaliyyət göstərmişdir. 1992-ci 
il iyulun 19-da Aranzəmin yüksəkliyi 
uğrunda gedən döyüşlərdə qəhrəmanca-
sına həlak olmuşdur. Ölümündən sonra, 
1993-cü ildə Azərbaycanın Milli Qəhrə-
manı adına layiq görülmüşdür. Xəzərin 
sularında üzən gəmilərimizdən biri onun 
adı ilə səfərlərə çıxır.

Qaratel Hacımahmudova 1948-ci 
ildə Qazax rayonunun Aşağı Əskipara 

kəndində anadan olmuşdur. Azərbaycan 
Dövlət İqtisad Universitetini bitirmiş-
dir. Azərbaycan Respublikası Dövlət 
Neft Şirkətində çalışmışdır. 1991-ci ildə 
doğma yurdu Qazaxa qayıtmış, könüllü 
surətdə ana torpağın müdafiəsinə qalx-
mışdır. 1993-cü ildə Aşağı Əskipara kən-
dində “Kalaşnikov” markalı avtomatla 
xeyli sayda erməni quldurlarını öldür-
dükdən sonra düşmən əlinə keçməmək 
üçün axırıncı gülləni özünə vurmuşdur. 
“Azərbaycan Bayrağı” ordeni ilə təltif 
olunmuşdur.

Vəfa Mansurova 1966-cı il iyulun 
23-də Qazax rayonunun Daş Salahlı 
kəndində anadan olmuşdur. 1991-ci ildə 
könüllü cəbhəyə yollanmışdır. Özünün 
və silahdaşlarının gərgin əməyi ilə qərar-
gah yaratmış, kəndin ətrafında səngər-
lər qazdırmış, sərhəddə gecələr gözətçi 
növbələri təşkil etmişdir. Onun və silah-
daşlarının sayəsində düşmən sərhəddə 
yerləşən Daş Salahlı kəndinə yaxın düşə 
bilməmişdir... 

Hər birimiz inanırıq ki, mənfur düş-
məni mütləq yenəcək, işğal olunmuş 
torpaqlarımızı azad edəcək və qələbə 
marşları yazacağıq! O zaman bütün şə-
hidlərimizin, eləcə də canını Vətən yo-
lunda fəda etmiş zəriflərimizin ruhları ağ 
göyərçinə dönüb Vətən göylərində qələ-
bə nəğməsi oxuyacaqlar. O gün mütləq 
gələcək!

BU SAYIMIZDA

“Bizim işdə səhvə yol vermək olmaz”

Dəniz nəqliyyatında 
yükdaşımaların həcmi 2,8 dəfə artıb

Azərbaycanın 
logistika mərkəzinə 
çevrilməsi, bey-
nəlxalq nəqliyyat 
layihələrinin əsas 
iştirakçısı olması, 
Avropa və Asiya 
arasında körpü 
rolunu oynaması 
ölkənin tranzit 
potensialını sürətlə inkişaf etdirir. 

Ölkədə dəniz və dəmir yolu nəqliy-
yatı ilə yükdaşımalar yeni bir dövrə qə-
dəm qoyub. 

Azərbaycan xalqı həm də yüksək 
seçki mədəniyyəti ilə 
çoxlarına nümunə göstərir

Litva Dəniz Akademiya-
sının tədris işləri üzrə pro-
rektoru Rima Miskiene və bu 
ölkənin “İnformacine Raida” 
şirkətinin direktoru Virginiyus 
Yakştis “Azərbaycan Xəzər 
Dəniz Gəmiçiliyi” QSC-yə 
məxsus Azərbaycan Dövlət 
Dəniz Akademiyasında (ADDA) olublar.

Akademiyanın rektoru Çingiz Əliyev qonaqlara Azərbaycan-
da dənizçilik təhsilinin tarixi, ADDA-da 
tədrisin təşkili və perspektiv planları 
barədə ətraflı məlumat verib. 

Gəmiçiliyin təchizat-yedək 
gəmisi əsaslı təmir olunub

Deyirlər ki, gəmi təmirçisi nə qədər 
çox təcrübə qazanarsa, o qədər də bacarıqlı 
olar. Amma müsahibim “Azərbaycan Xəzər 
Dəniz Gəmiçiliyi” QSC-nin “Bibiheybət” 
Gəmi Təmiri Zavodunun Elektrik bölmə-
sində usta köməkçisi işləyən Süleyman Na-
mazov bu düşüncəni alt-üst etməyi bacarıb 
desəm, yanılmaram.

Azərbaycan Dövlət Dəniz Akademiyasını “Proseslərin avto-
matlaşdırılması mühəndisliyi” ixtisa-
sı üzrə bitirən Süleyman karyerasına 
cəmi bir ildir başlayıb. 

“Azərbaycan Xəzər Dəniz 
Gəmiçiliyi” Qapalı Səhmdar 
Cəmiyyətində idmanın digər 
növləri kimi, stolüstü tennisə 
də maraq böyükdür. 

“Azərbaycan Xəzər Dəniz Gə-
miçiliyi” QSC-nin Xəzər Dəniz Neft 
Donanmasına məxsus “Andoqa” 
təchizat-yedək gəmisi əsaslı təmir 
olunub. Təmir işləri “Bibiheybət” 
Gəmi Təmiri Zavodunda aparılıb.

Belə ki, gəminin baş mühərrikləri, 
əsas və ehtiyat nasosları, boru sistem-
ləri, energetik qurğuları və idarəetmə 
avadanlıqları, sükan və köməkçi sükan 
qurğusu təmir olunub.

Sivil, demokratik dövlət quruculuğu yolunu seçən və bu yol-
la inamla addımlayan müstəqil Azərbaycanda   cari il  aprelin 
11-də prezident seçkiləri keçiriləcək. 

Əvvəlcə onu deyim ki, ölkədə prezident seçkilərinin azad, 
demokratik və şəffaf şəraitdə keçirilməsi üçün hər cür şərait var. 
Belə əlverişli mühitin yaradılmasına isə Ulu öndərimiz, görkəmli 
siyasi və dövlət xadimi Heydər Əliyevin 
xalqın təkidi ilə Azərbaycana qayıdışın-
dan sonra başlanıldı. 

Səh. 3

Səh. 6

Litva Dəniz Akademiyasının 
prorektoru Azərbaycan Dövlət 
Dəniz Akademiyası ilə tanış olub

Səh. 8

Səh. 4

Səh. 5

Səh. 2

Gəmiçilikdə stolüstü 
tennisə maraq artır

Qəhrəman qadınlarımız



Martın 5-də Tbilisidə Bakı-Tbi-
lisi-Qars (BTQ) dəmir yolu layihəsi 
üzrə Koordinasiya şurasının növbəti 
iclası keçirilib.

Gürcüstanın Baş nazirinin birinci 
müavini, iqtisadiyyat və davamlı inki-
şaf naziri Dmitri Kumsişvili ölkələri-
miz arasındakı iqtisadi, siyasi, mədəni 
əlaqələrdən danışıb, BTQ dəmir yolu 
və digər regional layihələrin münasi-
bətlərimizin inkişafında mühüm rol 
oynadığını bildirib.

Azərbaycan Prezidenti İlham Əli-
yevlə son görüşünü xatırladan D.Kum-
sişvili dövlətimizin başçısının BTQ və 
digər regional layihələrə göstərdiyi 
diqqəti yüksək qiymətləndirib. Bugün-
kü iclasda da BTQ-nin diqqət mərkə-
zində olacağını bildirib.

Azərbaycanın İqtisadiyyat naziri, 
Tranzit Yükdaşımalar üzrə Koordina-
siya Şurasının sədri Şahin Mustafa-
yev bildirib ki, bu gün Azərbaycan və 
Gürcüstanın birgə reallaşdırdığı Ba-

kı-Tbilisi-Qars və digər layihələr xalq-
larımızın rifah halının yaxşılaşmasına 
xidmət edir. İnanırıq ki, BTQ, eləcə də 
digər layihələr təkcə Cənubi Qafqazın 
deyil, bütövlükdə Avropanın inkişafın-
da, Avropa ilə Asiyanın birləşməsində 
mühüm rol oynayacaq.

Sonra iclasda BTQ-nin Marab-
dadan Türkiyə sərhədinə qədər olan 
hissəsində gedən reabilitasiya, yeni-
dənqurma və yolun tikintisi, Marab-
da-Türkiyə dəmir yolunda, eləcə də, 
Axalkələk-Kartsaxi yolunda yeni in-
frastrukturun tikintisi və s. məsələlər 
müzakirə olunub. İclasda, həmçinin 
koordinasiya şurasının 24-cü iclasının 
qərarlarının icrası və digər məsələlərə 
də baxılıb.

İclasda Azərbaycan tərəfindən 
Azərbaycan “Dövlət Dəmir Yolu” 
QSC-nin sədri Cavid Qurbanov, Döv-
lət Neft Fondunun icraçı direktoru 
Şahmar Mövsümov, Xarici İşlər, İq-

tisadiyyat, Maliyyə nazirliklərinin, 
“Azərbaycan Xəzər Dəniz Gəmiçiliyi” 
QSC-nin məsul əməkdaşları, Azər-
baycanın Gürcüstandakı səfiri Dursun 
Həsənov və digər rəsmi şəxslər iştirak 
ediblər.

7 mart 2018-ci il   № 17-20 (9203)www.seanews.az2

“Azərbaycan Xəzər Dəniz 
Gəmiçiliyi” Qapalı  Səhmdar  
Cəmiyyətində 2017-ci  ilin yekun-
larına görə,  “Ən yaxşı gəmi”, 
“Ən yaxşı kapitan”, “Ən yaxşı  
mexanik”,  “Ən yaxşı elektrik 
mexaniki”,  “Ən yaxşı mat-
ros”, “Ən yaxşı motorçu”, “Ən 
yaxşı bosman”, “Ən yaxşı gəmi 
təmirçisi”, “Ən yaxşı müəllim” və  
"İlin gənc dənizçisi” nominasiya-
ları üzrə qaliblərin adları məlum 
olub. 

Ən yaxşılar “AXDG” QSC-
nin sədri Rauf Vəliyevin imzala-
dığı  əmrlə  müsabiqənin keçirilmə 
qaydaları və Təşkilat komitəsinin  
müvafiq protokolu  nəzərə alınaraq 
müəyyən edilib. 

Beləliklə, 2017-ci ilin qaliblə-
rini sizə təqdim edirik. 

Ən  yaxşı gəmi: 
XDND-nin   “Nefteqaz-64” 

gəmisi; 
DND-nin  “Qəhrəman Əsə-

dov”  gəmisi

Ən yaxşı kapitan:
XDND-nin “Nefteqaz-10” gə-

misinin kapitanı Həsənov Əjdər 
Heydər oğlu;

DND-nin “Cəlil Məmmədqu-
luzadə”  gəmisinin kapitanı Hüsey-
nov Müşfiq Rasim oğlu

Ən yaxşı mexanik:
XDND-nin “Yarenqa” gəmisi-

nin böyük mexaniki Hacıyev Şamo 
Qədir oğlu;

DND-nin “Professor Əziz Əli-
yev”  gəmisinin böyük mexaniki 
İsrafilov Şakir Abdulməcid oğlu

Ən yaxşı elektrik mexaniki:
XDND-nin “Sumqayıt” gəmi-

sinin elektrik mexaniki Nəcəfquli-
yev Vəliyəddin Sədulla oğlu;

DND-nin “Rəsul Rza” gəmisi-
nin elektrik mexaniki İsgəndərov 
Rövşən Əlvida oğlu

Ən yaxşı matros: 
XDND-nin  “PSK-33”  gəmisi-

nin matrosu Salayev Tərlan İman-
verdi oğlu;

DND-nin “Qara Qarayev”  gə-
misinin matrosu Mirzəyev Bəxti-
yar Əsəd oğlu

Ən yaxşı motorçu:
XDND-nın “Atlet-2” gəmisi-

nin motorçusu İbadov Mədət Hey-
dər oğlu;

DND-nin “Prezident Heydər 
Əliyev” gəmisinin motorçusu Hey-
dərov Səfər Mahmud oğlu

Ən yaxşı bosman:
XDND-nin  “Aydın Məmmə-

dov” gəmisinin bosmanı Hüseynov 
Rasim Oruc oğlu;

DND-nin “Maestro Niyazi” 
gəmisinin bosmanı Əliyev Nəsib 
Ağaqulu oğlu

Ən yaxşı gəmi təmirçisi:  
“Zığ” GTTZ-nin gəmi gövdə 

təmirçisi Ədilov Nazim İsmayıl 
oğlu; 

“Bibiheybət” GTZ-nin gəmi 
gövdə təmirçisi Məmmədov Səfa-
dar  Əlibala  oğlu

Ən yaxşı müəllim:
ADDA-nın “Gəmi energetik 

qurğuları” kafedrasının dosenti Ba-
bayev Hacı Mirzə oğlu

İlin gənc dənizçisi:
DND-nin “Professor Əziz 

Əliyev”  gəmisi kapitanının 2-ci 
köməkçisi  Əliyev Tural Səmədağa 
oğlu

Qalibləri təbrik edir, onlara ye-
ni-yeni uğurlar arzulayırıq.

Azərbaycanın logistika 
mərkəzinə çevrilməsi, beynəlxalq 
nəqliyyat layihələrinin əsas işti-
rakçısı olması, Avropa və Asiya 
arasında körpü rolunu oynaması 
ölkənin tranzit potensialını sürət-
lə inkişaf etdirir. 

Ölkədə dəniz və dəmir yolu 
nəqliyyatı ilə yükdaşımalar yeni bir 
dövrə qədəm qoyub. Rəsmi açılış 
mərasimi ötən ilin oktyabr ayının 
30-da keçirilən Bakı-Tbilisi-Qars 
dəmir yolunun fəaliyyətə başla-
ması, Ələt qəsəbəsində Bakı Bey-
nəlxalq Dəniz Ticarət Limanının 

birinci fazası üzrə iş-
lərin sürətlə görülməsi 
və Ro-Ro terminalının 
istifadəyə verilməsi, 
Azərbaycan nümayən-
də heyətlərinin ölkənin 
tranzit imkanlarını ar-
tırmaq məqsədilə xa-
rici ölkələrdə həyata 
keçirdikləri görüşlər 
dəniz nəqliyyatında da-
şımalara müsbət təsirini 

göstərir.
Dövlət Gömrük Komitəsi-

nin açıqladığı statistik rəqəmlərə 
əsasən 2018-ci ilin yanvar ayında 
dəniz nəqliyyatı ilə 124 min 717 
ton yük daşınıb. Bu rəqəm ötən ilin 
yanvar ayına nisbətən 2,8 dəfə çox-
dur. Dəniz nəqliyyatı ilə 2016-cı 
ilin yanvar ayında 94 min 653 ton, 
2015-ci ilin yanvar ayında isə 60 
min 57 ton yük daşındığını nəzərə 
alsaq, 2015-ci ildən bu yana ən çox 
yükdaşımaların məhz 2018-ci ildə 
həyata keçirildiyini görərik.

Türkmənistan-Əfqanıs-
tan-Pakistan-Hindistan (TAPI) 
qaz kəməri 2019-cu ilin sonunda 
işə salınacaq.

 “Euronews” kanalı xəbər ve-
rir ki, bunu TAPI konsorsiumunun 
icraçı direktoru Muhammedmırat 
Amanov bəyan edib. O deyib: “Biz 
layihəni indiki mərhələyə çatdır-
maq üçün 2015-ci ildən çox iş gör-
müşük: Türkmənistanda tikintini 
başa çatdırmışıq, indi isə Əfqanıs-
tanda işləyirik. Biz boru kəməri-
nin tikintisini 2019-cu ilin sonun-
da başa çatdırmağı və işə salmağı 
planlaşdırırıq”.

Layihə 8-10 milyard dollar 
məbləğində dəyərləndirilir. Uzun-
luğu 1800 kilometr olan qaz kəmə-
ri ilə hər il 33 milyard kubmetr qaz 

nəql etmək planlaşdırılır.
Qaz kəmərinin mühafizəsi 

üçün zəruri olan bütün tədbirlərin 
görüldüyünü vurğulayan Əfqanıs-
tanın dağ-mədən və neft sənayesi 
naziri Nərgiz Nehan deyib: ”Biz 
risklərin miqyasını başa düşürük, 
amma layihənin region üçün nə 
dərəcədə əhəmiyyətli olduğunu 
da bilirik. Əfqanıstan hökumə-
ti və ölkə əhalisi qaz kəmərinin 
təhlükəsizliyinin təmin olunması 
üçün mümkün olan hər şeyi edə-
cəklər”.

Qaz kəməri işə salınandan son-
ra Pakistan və Hindistan hər gün 
təqribən 40 milyon kubmetr qaz 
alacaq, Əfqanıstan üçün isə gündə 
14 milyon kubmetr qaz nəzərdə tu-
tulub.

2017-ci ilin ən yaxşıları

Dəniz nəqliyyatında yükdaşımaların 
həcmi 2,8 dəfə artıb

TAPI qaz kəmərini 2019-cu ilin sonunda 
işə salmaq planlaşdırılır

Ermənistanın 2008-ci ildə 
tikintisinə başladığı Şimal-Cənub 
magistral yolu ölkə iqtisadiyyatının 
inkişafı üçün nəzərdə tutulmuş-
du. Lakin zaman keçdikcə məlum 
oldu ki, bu yol nəinki iqtisadiyyatı 
inkişaf etdirməyəcək, əksinə, ona 
böyük zərbə vuracaq.

Bu fikirlər “armtimes” saytında 
yer alıb. Sayt bildirir ki, İran ilə Ermə-
nistanı birləşdirəcək yolun çəkilişi il-
kin mərhələdə 962 milyon dollar həc-
mində qiymətləndirilirdi. Lakin yolun 
heç yarısı çəkilməmiş məlum oldu ki, 
bu layihənin reallaşması üçün 2 mil-
yard dollar vəsait lazımdır. Sonra isə 
dünyada iqtisadi böhran baş verdi və 
yolun çəkilməsi üçün 3 milyard dol-
lara ehtiyac olduğu ortaya çıxdı. Yo-
lun çəkilişi üçün indiyədək xərclənən 
vəsaiti dövlət beynəlxalq banklardan 
kredit alaraq sərf edib. Yolun tamam-
lanması üçün yeni kreditlərin alınması 
planlaşdırılır.

Sayt yazır: “Tutaq ki, hökumət 
kreditləri cəlb etməklə yolu tikib başa 
çatdırdı. Belə olan halda tikintiyə sərf 
olunan kredit hansı gəlirlər hesabına 
qaytarılacaq?”. Şimal-Cənub yolunun 
gəlir gətirilməsi gözlənilmir. Əvvə-
la İran bu layihəyə qoşulmaq üçün 
heç bir maraq göstərmir. Digər tərəf-
dən isə yolun beynəlxalq əhəmiyyə-
ti demək olar ki, yoxdur. Beləliklə, 
aydın olur ki, hökumətin bu layihəsi 
iqtisadiyyatı dirçəltmək əvəzinə onu 
daha da pis vəziyyətə salacaq. Çünki 
alınan milyonlarla krediti faizi ilə bir-
likdə qaytarmaq lazım olacaq. Bu isə 
onsuz da yaxşı vəziyyətdə olmayan iq-
tisadiyyatı uçurumun kənarına gətirib 
çıxaracaq.

Ermənistan hökuməti elə zənn edir-
di ki, Şimal-Cənub magistral avtomo-
bil yolunu çəkməklə tranzit ölkə kimi 
Cənub–Şərqi Asiya ölkələri ilə Rusiya 
və Avropanın nəqliyyat baxımından 
birləşməsində aparıcı rol oynayacaq. 
Beləliklə də Ermənistan həm tranzit 
gəlirlər əldə edəcək, həm də siyasi zə-
manət qazanacaq. Yəni, mallarını Er-
mənistan üzərindən daşıyan dövlətlər 
ölkədə ictimai-siyasi sabitliyin qorun-
masında və Dağlıq Qarabağın işğal al-
tında saxlanılmasında rəsmi Yerevanın 
mövqeyini müdafiə etmək məcburiyyə-
tində olacaqlar.

Lakin Prezident İlham Əliyevin 
Azərbaycanı “Şimal-Cənub” Bey-
nəlxalq Nəqliyyat Dəhlizinin forma-
laşmasına cəlb etməsi ilə Ermənistanın 
planı alt-üst oldu. Azərbaycanın coğrafi 

və geosiyasi mövqeyini olduqca düzgün 
qiymətləndirən Prezident İlham Əliye-
vin təklif etdiyi variant İran, Avropanı 
və Cənub-Şərqi Asiya dövlətlərini daha 
çox cəlb etdi. Prezident İlham Əliyev 
dünyanın iki böyük qitəsini birləşdirə-
cək nəqliyyat dəhlizinin Azərbaycan 
üzərindən keçməsi ilə daşımaların tez 
və ucuz həyata keçirilməsini təklif etdi. 
Bundan başqa, malların və nəqliyyat 
vasitələrinin təhlükəsizliyinin təmin 
olunmasına zəmanət verdi. Azərbay-
can öz iqtisadi potensialından istifadə 
edərək bu istiqamətdə böyük işlər gör-
dü. Astara (Azərbaycan) – Astara (İran) 
dəmir yolu xətti qısa zaman kəsiyində 
tikilərək istifadəyə verildi. İran Asta-
rasında yük terminalının tikintisində 
fəal iştirak etdi və İrana Qəzvin-Rəşt 
dəmir yolunun Astara (İran) şəhərinə 

kimi çəkilməsi üçün 500 milyon dollar 
güzəştli kredit ayırdı. Yaxın gələcəkdə 
Hindistanın Mumbay limanından çıxan 
yük gəmiləri İranın Fars körfəzindəki 
Bəndər-Abbas limanına yan alacaq. 
Buradan isə yüklər Qəzvin-Rəşt-Asta-
ra dəmir yolu vasitəsi ilə Azərbaycan 
üzərindən keçməklə Rusiya və Avropa 
ölkələrinə daşınacaq.

Azərbaycan Prezidentinin təşəb-
büsü İran və Rusiya ilə yanaşı, Avro-
pa və Cənub-Şərqi Asiya dövlətləri 
tərəfindən də dəstəkləndi. Bununla da 
Azərbaycan 7 min 200 kilometrlik bey-
nəlxalq nəqliyyat layihəsinin iştirakçı-
sına və Asiya ilə Avropanı birləşdirən 
nəqliyyat məntəqəsinə çevrildi.

Martın sonunda İran Prezidenti 
Həsən Ruhaninin Azərbaycana rəsmi 
səfəri nəzərdə tutulub. Səfər çərçivə-
sində Astara (Azərbaycan) - Astara 
(İran) dəmir yolu xəttinin rəsmi açılışı 
da gözlənilir. Bu açılışdan sonra Er-
mənistan İranın da iştirakını gözlədiyi 
Şimal-Cənub magistral yol çəkilişi la-
yihəsini birdəfəlik dəfn edə bilər. Yaxşı 
olar ki, Ermənistan yolun çəkilişini ya-
rımçıq saxlayıb (onsuzda yarımçıq qa-
lıb) aldığı kreditləri qaytarmaq haqqın-
da düşünsün.

Azərbaycan Prezidentinin strateji 
addımları Ermənistanı regionda həya-
ta keçirilən bütün beynəlxalq iqtisadi 
layihələrdən kənarda saxlayıb. Ermə-
nistan işğal siyasətinə son qoymayana 
qədər bu siyasət davam edəcək. Artıq 
Ermənistan çıxılmaz vəziyyətə düşüb. 
Əslində isə Ermənistanın vəziyyətdən 
çıxış yolu var. Bu yol Dağlıq Qarabağı 
işğaldan azad etmək və qonşulara ərazi 
iddialarına son qoymaqdan ibarətdir.

Rabil Kətanov

Azərbaycan Prezidentinin strateji addımları 
Ermənistanı çıxılmaz vəziyyətə salıb

İqtisadiyyat naziri, Tranzit Yükda-
şımalar üzrə Koordinasiya Şurasının 
sədri Şahin Mustafayevin rəhbərlik 
etdiyi nümayəndə heyəti Qarsda səfər-
də olub.

İqtisadiyyat Nazirliyindən  bildirib-
lər ki, Azərbaycan nümayəndə heyəti 
əvvəlcə ümummilli lider Heydər Əliye-
vin abidəsini ziyarət edərək, önünə əklil 
qoyub.

Sonra ölkəmizin nümayəndə heyə-
ti Türkiyənin nəqliyyat, dənizçilik və 
kommunikasiya naziri Əhməd Ars-
lanla görüşüb. Görüşdə Azərbaycanın 
qardaş Türkiyə ilə bütün sahələrdə, o 
cümlədən nəqliyyat-tranzit sahəsində 

əməkdaşlığın inkişaf etdiyi vurğulanıb. 
Qeyd edilib ki, tranzit daşımalarında 
Türkiyədən Orta Asiyaya və əks is-
tiqamətdə hərəkət edən tırların sayı ar-
tıb. Yaradılan infrastruktur (dəmir yolu, 
Ələt Dəniz Ticarət Limanı, avtomobil 
yolları və s.) yükdaşımaların daha da 
artırılmasına geniş imkanlar açır. Gö-
rüşdə Transxəzər-Şərq-Qərb Ticarət və 
Tranzit Dəhlizinin təşviqi ilə bağlı iş-
lərin davam etdirilməsinin önəmi qeyd 
olunub, ölkələrimiz arasında iqtisadi 
əlaqələrin, xüsusilə nəqliyyat-tranzit 
yükdaşımaları sahəsində əməkdaşlığın 
genişləndirilməsi məsələləri ilə bağlı 
müzakirələr aparılıb.

Türkiyə ilə Azərbaycan arasında 
nəqliyyat-tranzit sahəsində əməkdaşlıq inkişaf edir

Müslüm 
Maqomayevin 
xatirəsi onun 
adını daşıyan 
gəmidə anılıb

Rusiyanın “Твц” kanalında  
SSRİ-nin və Azərbaycanın Xalq 
Artisti Müslüm Maqomayevin xa-
tirəsinə həsr olunan “Hər şeyə görə 
sənə minnətdaram” adlı film nüma-
yiş olunub.

Filmdə müğənninin həyat və ya-
radıcılığına ətraflı yer verilib. Filmin 
çəkilişləri Bakının müxtəlif yerlərində 
baş tutub. Çəkilişlər zamanı dahi sənət-
karın adını daşıyan sərnişin gəmisindən 
də istifadə olunub.

Qeyd edək ki, “Müslüm Maqoma-
yev” gəmisinin istismara verilməsi mə-
rasimi Prezident İlham Əliyevin iştira-
kı ilə 2014-cü ilin dekabrın 18-də baş 
tutub. Gəmidə Müslüm Maqomayevin 
xatirə guşəsi yaradılıb. Burada dünya 
şöhrətli sənətkarın müxtəlif fotoları yer 
alıb.

Tbilisidə BTQ üzrə 
Koordinasiya Şurasının iclası keçirilib



Martın 5-də Azərbaycan 
Respublikası Mərkəzi Seçki 
Komissiyasının sədri Məzahir 
Pənahov prezidentliyə namizəd-
lik vəsiqəsini İlham Əliyevə 
təqdim edib.

Mərkəzi Seçki Komissiyasının 
sədri Məzahir Pənahov 2018-ci il 
aprelin 11-də Azərbaycanda keçi-
riləcək prezident seçkiləri ilə bağlı 
qeydə alınmış ilk namizəd kimi İl-
ham Əliyevə təbriklərini çatdırdı və 
namizədlik vəsiqəsini ona təqdim 
etdi.

Dövlətimizin başçısı qarşıdan 
gələn prezident seçkilərinin şəffaf, 
ədalətli, Azərbaycan Respublika-
sının qanunlarına tam uyğun şəkil-
də keçiriləcəyinə və bu seçkilərin 
Azərbaycan xalqının iradəsini əks 
etdirəcəyinə əminliyini ifadə etdi, 
Mərkəzi Seçki Komissiyasının işinə 
uğurlar arzuladı.

Seçkilərə hazırlıq işlərinin la-
zımi səviyyədə həyata keçirildiyini 
vurğulayan Məzahir Pənahov seç-
kilərin Seçki Məcəlləsinin tələblə-
rinə tam uyğun, demokratik və şəf-

faf şəkildə keçirilməsi üçün bütün 
şəraitin yaradılması ilə bağlı Azər-
baycan Respublikası vətəndaşlarının 

konstitusion hüquqlarının qarantı 
kimi Prezident İlham Əliyevə min-
nətdarlığını bildirdi.

11 aprel Prezident seçkiləri günüdür
Hər bir demokratik ölkədə vətən-

daşların cəmiyyətin siyasi-ictimai 
həyatında, dövlət işlərində iştirakının 
ən kütləvi forması seçkilərdir. Vətən-
daşların dövlətin idarə edilməsində 
iştirak hüquqları əsas etibarilə seçki 
vasitəsilə reallaşır. Seçkilərin əsas şərti 
isə ədalət, aşkarlıq, şəffaflıq və obyek-
tivlikdir. Demokratiya və vətəndaş cə-
miyyəti quruculuğu yoluna sadiqliyini 
bəyan etmiş Azərbaycan xalqı legitim, 
qanuni hakimiyyətin formalaşdırıl-
masının yeganə yolunu məhz şəffaf və 
obyektiv seçkilərdə görür.

 
Mütərəqqi tələblərə cavab 

verən məcəllə
Azərbaycanda seçkilərin demokra-

tik keçirilməsi ilə bağlı kifayət 
qədər təcrübə və zəngin ənənə 
mövcuddur. Bu ənənənin əsası-
nın qoyulmasının tarixi 25 il əv-
vələ gedib çıxır. 1993-cü ildə ulu 
öndər Heydər Əliyevin hakimiy-
yətə qayıdışndan sonra demok-
ratik seçki mühitinin formalaş-
dırılması Azərbaycanda hüquqi 
dövlət quruculuğunun əsas is-
tiqamətlərindən birinə çevrildi. 
Heydər Əliyevin həmin il Prezi-
dent seçilməsi ölkəmizdə xalqın 
öz rəhbərinə sonsuz məhəbbə-
tinin ifadəsi olmaqla bərabər, 
ölkədə demokratiyanın inkişaf 
etdirilməsinin, vətəndaş cəmiy-
yəti quruculuğunun, o cümlədən 
seçki sisteminin ildən-ilə təkmilləşdiril-
məsinin əsasını qoydu. 

Ötən 25 ildə ölkəmizdə 5 prezi-
dent, 5 parlament, 4 bələdiyyə seçkisi, 
o cümlədən 3 dəfə referendum keçiri-
lib. Ayrı-ayrı vaxtlarda parlamentə və 
bələdiyyələrə əlavə və təkrar seçkilər də 
təyin olunub. Hər bir seçki və referen-
dum ölkəmizdə demokratik seçki prak-
tikasının təkmilləşdirilməsi, seçki təc-
rübəsinin artırılması ilə əlamətdar olub. 
Seçkilərin şəffaflığını təmin etmək üçün 
hətta böyük demokratiya tarixi olan 
ölkələrdə tətbiq olunmayan mexanizm-
lərdən, müasir informasiya texnologiya-
larının imkanlarından istifadə edilib. 

Demokratik ölkələrin seçki təcrubə-
si göstərir ki, hər bir seçkinin uğurunu 
təmin edən şərtlər sırasında siyasi ira-
də və ictimai-siyasi sabitlik amilləri ilə 
yanaşı, təkmil seçki qanunvericiliyinin 
də olması vacibdir. Ümumxalq səsver-
məsi yolu ilə 1995-ci ildə qəbul edilmiş 
müstəqil Azərbaycanın ilk Konstitusi-
yası ölkəmizdə demokratik standartlara 
cavab verən azad, ədalətli, obyektiv seç-
kilərin keçirilməsi üçün əsas prioritetlə-
ri müəyyənləşdirmişdir. Əsas Qanunda 
təsbit olunmuş müddəalara istinadən 
Azərbaycanda seçkilərin hüquqi baza-
sı formalaşdırılmışdır. Konstitusiyanın 
4-cü maddəsinə əsasən xalqın seçdiyi 
səlahiyyətli nümayəndələrdən başqa heç 
kəsin xalqı təmsil etmək, xalqın adından 
danışmaq və xalqın adından müraciət et-
mək hüququ yoxdur. Əsas Qanunun 56-
cı maddəsinə əsasən, hər bir Azərbaycan 
vətəndaşının dövlət orqanlarına seçmək 
və seçilmək, habelə referendumda işti-
rak etmək hüququ var. 

Respublikamız tarixi təkamül yolu 
ilə qazanılan nailiyyətlərlə kifayətlən-
məmiş, seçki təcrübəsinin demokratik 
standartlara uyğunlaşdırılması yönündə 
səyləri artırmış, beynəlxalq təşkilatlarla 
əməkdaşlıq münasibətlərini gücləndir-
mişdir. Azərbaycan iqtidarının siyasi ira-
dəsi ilə 1997-ci ildən müasir standartla-
ra cavab verən seçki qanunvericiliyinin 
formalaşdırılması məqsədilə beynəlxalq 
təşkilatlarla qurulmuş fəal işbirliyinin 
müsbət nəticələri bu nöqteyi-nəzər-
dən diqqəti xüsusilə çəkir. Azərbaycan 
2001-ci ilin yanvarında Avropa Şurasına 
(AŞ) tamhüquqlu üzv qəbul edildikdən 
sonra bu sahədə əməkdaşlığını daha da 
genişləndirmişdir. Seçki qanunvericili-
yinin təkmilləşdirilməsi işində AŞ Ve-
nesiya Komissiyası da yüksək fəallıq 
göstərmişdir. 

Azərbaycanda seçki qanunverici-
liyinin beynəlxalq standartlara uyğun-
laşdırılması məqsədi ilə 2003-cü ilin 
mayında Seçki Məcəlləsinin qəbulu bu 
əməkdaşlığın gözəl bəhrəsidir. Sənədin 
hazırlanması ilə bağlı ilk növbədə AŞ 
Venesiya Komissiyası, ATƏT-in De-
mokratik Təsisatlar və İnsan Hüquqları 
Bürosu və Beynəlxalq Seçki Sistemləri 
üzrə Fondla (İFES) sıx əməkdaşlıq mü-
nasibətləri qurulmuşdur. 2002-ci ilin or-
talarından etibarən bu təşkilatlarla aparı-
lan məsləhətləşmələrdən, alınan müsbət 
rəylərdən sonra Seçki Məcəlləsi Milli 
Məclisin müzakirəsinə təqdim edilmiş-

dir. Demokratik məzmununa görə dün-
yanın ən inkişaf etmiş ölkələrinin seçki 
qanunvericiliyinə nümunə sayıla biləcək 
bu məcəllə beynəlxalq təşkilatlar tərə-
findən yüksək qiymətləndirilmiş, seçki 
üzrə ixtisaslaşmış beynəlxalq təşkilatla-
rın müsbət rəyi alınmışdır. AŞ Venesiya 
Komissiyasının və ATƏT-in DTİHB-nin 
sənədlə bağlı yekun rəyində Seçki Mə-
cəlləsinin seçkilərin və referendumun 
keçirilməsi üçün beynəlxalq meyarlara 
və ən yaxşı təcrübələrə uyğun qaydalar 
nəzərdə tutduğu vurğulanmış, bu sənə-
din qəbuluna nail olmuş Azərbaycan 
rəhbərliyinin siyasi əzmkarlığı alqışlan-
mışdır. 

Bütün təkmilləşdirmələrdən sonra 
Seçki Məcəlləsi 2003-cü ilin mayında 

Milli Məclisdə qəbul edilmiş və Azər-
baycan Prezidentinin müvafiq fərmanı 
ilə qüvvəyə minmişdir. Beynəlxalq eks-
pertlərin birmənalı rəyinə əsasən, Seç-
ki Məcəlləsi seçkilər sahəsində bütün 
qanunvericilik normalarını özündə əks 
etdirmiş, Avropa standartlarına uyğun 
tərtib olunmuşdur. Sənəd ölkədə prezi-
dent, parlament və bələdiyyə seçkiləri-
nin, həmçinin referendumun keçirilmə 
qaydalarını müəyyənləşdirmişdir. Seç-
ki Məcəlləsi, eyni zamanda, Mərkəzi 
Seçki Komissiyasının, eləcə də dairə 
və məntəqə seçki komissiyalarının tə-
sisi və fəaliyyəti prinsiplərini də özün-
də əks etdirmişdir. Əvvəlki qanunlarla 
müqayisədə Seçki Məcəlləsi şəffaf və 
demokratik seçkilərin keçirilməsi üçün 
daha möhkəm hüquqi bazisin yaradıl-
ması, namizədlərin qeydiyyatı, seç-
kilərə hazırlıq və seçki komissiyalarının 
formalaşdırılması, fəaliyyətinin təşkili 
prinsip və mexanizmlərinin təkmilləşdi-
rilməsinə imkan vermişdir. Hələ 2003-
cü il oktyabrın 15-də azad, demokratik 
və şəffaf şəraitdə keçirilmiş prezident 
seçkiləri Seçki Məcəlləsinin mütərəqqi 
və təkmil sənəd olduğunu tam təsdiqlə-
mişdir.

 
Seçki prosesinin daha da 

təkmilləşdirilməsinə xidmət 
edən dəyişikliklər

Dünyanın ən demokratik ölkələrin-
də belə seçkilərin gedişində müəyyən 
nöqsanların meydana çıxması bir sıra 
Qərb politoloqlarının elmi mülahizələ-
rində də xüsusi olaraq vurğulanır. Hər 
dəfə keçirilən seçkilər seçki qanunve-
riciliyindəki boşluqların üzə çıxarılma-
sında və onların aradan qaldırılmasında 
mühüm rol oynayır. 

2005-ci ilin fevral və mart ayların-
da Azərbaycan ATƏT DTİHB, habelə 
AŞ Venesiya Komissiyası ekspertlərinin 
görüşləri keçirilmiş, bu istiqamətdə ge-
niş müzakirələr aparılmışdır. Bu müza-
kirələrin yekunu kimi 2005-ci ilin may 
ayında Seçki Məcəlləsi Milli Məclisin 
müzakirəsinə çıxarılmış, sənədin 43 
maddəsində əlavə və dəyişikliklər edil-
mişdir. Əlavə və dəyişikliklərə əsasən, 
seçki komissiyaları üzvlərinin statusu 
daha da dəqiqləşdirilmişdir. Dəyişik-
liklər nəticəsində Azərbaycan praktika-
sında ilk dəfə olaraq təkrar səsvermənin 
qarşısını almağa yönəlmiş bir müd-
dəa, vətəndaşlara seçici vəsiqələrinin 
verilməsi məsələsi öz əksini tapmış-
dır. Bundan əlavə, seçici siyahılarının 
MSK-nın internet saytında yerləşdiril-
məsi məsələsi də qanunda müddəa kimi 
əksini tapmışdır. Eyni zamanda, Seçki 
Məcəlləsində namizədlərin qeydiyyatı 
proseduru da sadələşdirilmişdir.

Cəmiyyətimiz gündən-günə inkişaf 
etdiyi, yeni demokratik dəyərləri əxz et-
diyi üçün qanunvericiliyin, o cümlədən 
seçki qanunvericiliyinin təkmilləşdiril-
məsi təbii sayılmalıdır. Bu mənada AŞ 
Venesiya Komissiyası ilə seçki qanun-
vericiliyinin təkmilləşdirilməsi məqsə-
dilə aparılan işin yekun nəticəsi olaraq 
2008-ci ildə Milli Məclisin qəbul etdiyi 

qanunla Seçki Məcəlləsinə 90-dan artıq 
əlavə və dəyişikliyin edilməsi sənədin 
daha da təkmilləşdirilməsinə xidmət 
etmişdir. Seçki Məcəlləsinə əlavə və 
dəyişikliklərlə bağlı qanun layihəsinə 
AŞ Venesiya Komissiyası və ATƏT-in 
DTİHB də müsbət rəy vermişdir. Həmin 
təşkilatların birgə rəyində təklif olunan 
əlavə və dəyişikliklər ölkənin seçki qa-
nunvericiliyinin təkmilləşdirilməsi is-
tiqamətində irəliyə doğru atılmış addım 
kimi dəyərləndirilmişdir. 

Seçki Məcəlləsinə 2008-ci ilin de-
kabr, 2010-cu ilin iyun, 2011-ci ilin fev-
ral və 2012-ci ilin aprel ayında əlavələr 
və dəyişikliklər edilmişdir. 2008-ci ilin 
dekabrında olunan əlavələr və dəyi-
şikliklər mahiyyət etibarilə Seçki Mə-

cəlləsinin pozulmasına görə 
məsuliyyətin artırılmasını və 
bir sıra hallarda məsuliyyə-
tin müəyyənləşdirilməsini 
nəzərdə tutur. 2010-cu ilin 
iyun ayında Yeni Azərbaycan 
Partiyasını təmsil edən depu-
tatların təşəbbüsü ilə qəbul 
olunan əlavələr və dəyişik-
liklər ilk növbədə seçki pro-
sesinin müasir dövrdə daha 
da təkmilləşdirilməsinə, seçki 
resurslarından daha səmərəli 
istifadə olunmasına xidmət et-
mişdir. 2011-ci ilin fevralında 
edilən əlavə və dəyişikliklər 
texniki xarakter daşımış, Seç-
ki Məcəlləsinin Konstitusiya-

ya uyğunlaşdırılmasına xidmət etmişdir. 
Seçki Məcəlləsinə 2012-ci ilin aprelində 
olunan dəyişikliklər isə məcəllədə refe-
rendum üzrə təşviqat qrupunun qeydə 
alınmasına, vətəndaşın seçki hüquqları-
nın pozulmasının aradan qaldırılması ilə 
əlaqədar olan müddətlərin qısaldılması-
na yönəlib. 

Ötən ilin sonlarında məcəlləyə edil-
miş son dəyişikliklər isə 2016-cı ildə 
həyata keçirilmiş Konstitusiya islahatla-
rından irəli gəlmişdir.

Bütövlükdə hər bir dəyişiklik seç-
ki institutunun daha səmərəli fəaliyyət 
göstərməsinə, seçki prosesi ilə bağlı 
şikayətlərin daha çevik, operativ araşdı-
rılmasına, seçici siyahılarının dəqiqləş-
dirilməsinə, seçkiləri müşahidə prosesi-
nin asanlaşdırılmasına, seçkilərin daha 
şəffaf, demokratik şəraitdə keçirilmə-
sinə, namizədlərin təbliğat-təşviqat, 
vətəndaşların seçki hüququnun realizəsi 
imkanlarını yaxşılaşdırmağa xidmət et-
mişdir.

 
Qarşıdan prezident 

seçkiləri gəlir
Azərbaycan Respublikası Pre-

zidentinin 5 fevral 2018-ci il tarixli 
sərəncamı ilə prezident seçkiləri bu il 
aprel ayının 11-nə təyin edilib. Mərkə-
zi Seçki Komissiyası seçkilərin hazır-
lanıb keçirilməsi üzrə əsas hərəkət və 
tədbirlərin Təqvim Planını təsdiq edib. 
Hazırda seçki prosesinin namizədliyin 
irəli sürülməsi mərhələsi davam edir. 
Namizədin qeydə alınması üçün zəruri 
olan seçki sənədlərinin Mərkəzi Seçki 
Komissiyasına təqdim edilməsi martın 
12-si saat 18-də başa çatır.

Onu da qeyd edək ki, Konstitusi-
yaya edilmiş son dəyişikliklərə əsasən, 
Azərbaycan Respublikasının Prezidenti 
7 il müddətinə seçilir. 

Seçki qanunvericiliyinə əsasən, seç-
kiqabağı təşviqatın aparılması səsvermə 
gününə 23 gün qalmış başlanır və səs-
vermənin başlanmasına 24 saat qalmış 
dayandırılır. Beləliklə, seçkiqabağı təş-
viqat 2018-ci il martın 19-u başlayacaq 
və aprelin 10-u saat 8.00-da başa çata-
caq.

Seçkilərdə kütləvi informasiya va-
sitələrində prezidentliyə qeydə alınan 
namizədlərə seçkiqabağı ödənişsiz təş-
viqat aparmaq məqsədilə “Azərbaycan” 
qəzeti daxil olmaqla bir neçə KİV-də şə-
rait yaradılacaq.

İstənilən seçkilərin ədalətli və şəf-
faf həyata keçirilməsi həmin ölkədə cə-
miyyətin demokratik mühitinin yüksək 
olması mənasını verir. Azərbaycanda 
vətəndaşların seçki hüquqları yüksək 
səviyyədə təmin olunur. Seçkilərin azad 
və sərbəst şəkildə həyata keçirilməsi 
məqsədilə kifayət qədər müasir tələblərə 
uyğun qanunvericilik bazası mövcud-
dur. Bununla yanaşı, seçkilərin keçiril-
məsi üçün lazımi şərait yaradılıb, seçki 
komissiyaları müasir texniki avadanlıq-
larla təchiz edilib. Bu mənada qarşıdan 
gələn prezident seçkiləri bütün müasir 
və demokratik standartlara uyğun keçi-
riləcək.

Rəşad CƏFƏRLİ

Aprelin 11-də keçiriləcək Azər-
baycan Respublikası Prezidentinin 
seçkiləri ilə əlaqədar Mərkəzi Seçki 
Komissiyası (MSK) müxtəlif seçki 
subyektlərinin maarifləndirilməsi 
məqsədilə ardıcıl və sistemli şəkildə 
genişmiqyaslı layihələr gerçəkləş-
dirməkdədir.

Martın 5-dən etibarən növbəti 
layihəyə - aşağı seçki komissiyaları 
üzvlərinin maarifləndirilməsi proq-
ramı çərçivəsində “Trenerlər üçün 
treninq”lərə start verilib. Xatırladaq 
ki, dairə və məntəqə seçki komissi-
yaları üzvlərinin peşəkarlıq səviyyə-
sinin artırılması, seçkilər sahəsində 
onların bilik, bacarıq və işgüzar vər-
dişlərinin daha da təkmilləşdirilmə-
sinə hədəflənmiş treninq layihəsi-
nin əsası hələ 2002-ci ildə müxtəlif 
beynəlxalq təşkilatlarla əməkdaşlıq 
şəraitində qoyulub və ilbəil təkmil-
ləşdirilərək 2008-ci ildən sonra daha 
da genişləndirilib.

Bu il də MSK ikimərhələli tre-
ninq proqramı hazırlayıb. Martın 
5-dən başlanmış birinci mərhələdə 
treninqlərin seçki dairələrinin hər 
birindən 2 nəfərin iştirakı ilə keçiril-
məsi və martın 6-sı, 7-si və 9-u da 
daxil olmaqla, 4 gün davam etməsi 
nəzərdə tutulur. Müxtəlif metodiki və 
əyani vəsaitlərdən istifadə edilməklə 
keçirilən “Trenerlər üçün treninq”də 
iştirakçılara təqdimat bacarıqları, 
seçki məntəqələrinin səsverməyə 
hazırlanması, səsvermə prosesi, səs-
vermə günü müstəsna hallar, səslə-
rin sayılması və protokolların dol-
durulması da daxil olmaqla bütün 
səsvermə günü prosedurları barədə 
müfəssəl məlumat verilir. Tədbir 
zamanı həmçinin, MSK-nın Treninq 
Qrupunun mütəxəssisləri tərəfindən 
bir sıra aktual mövzularla bağlı çox-
saylı praktiki məşğələlər keçirilir, 
seçki günü müxtəlif səsvermə prose-
durları səhnələşdirilir, müzakirələr 

aparılır və meydana çıxan suallar 
cavablandırılır.

Treninqlərin ikinci mərhələsi 
olan aşağı seçki komissiyaları üzvlə-
rinin treninqi isə martın 12-dən baş-
layaraq seçki dairələri üzrə məntəqə 
seçki komissiyalarının sayına mü-
vafiq qaydada, təqribən on gün 
davam edəcək. Aşağı seçki komis-
siyalarının üzvləri üçün treninqlə-
rin keyfiyyətinin yüksəldilməsi və 
səmərəliliyinin daha da artırılması 
məqsədilə MSK-nın Treninq qru-
pu tərəfindən yerlərdə keçiriləcək 
treninqlərin cədvəli, eləcə də seçki 
günü əsas seçki hərəkətləri ilə bağ-
lı slaydlar hazırlanıb və treninqlərin 
əyani vəsaitlərdən də istifadə edil-
məklə, kiçik qruplar şəklində - hər 
treninq sessiyasında 35-40 nəfərə-
dək komissiya üzvünün iştirakı ilə 
keçirilməsi nəzərdə tutulub. Treninq 
layihəsinin birinci mərhələsində 
əhatə olunan mövzularla eyni səpki-
də aşağı seçki komissiyalarının üzv-
ləri üçün təşkil ediləcək treninqlərdə 
seçki günü prosedurları ilə bağlı tam 
təfsilatlı məlumat veriləcək.

Aşağı seçki komissiyaları üzvlə-
rinin treninqi zamanı hər bir məntəqə 
seçki komissiyası üzvünə təqdim 
edilməsi məqsədilə həmçinin, "Seç-
ki günü üçün Yaddaş” kitabçası, səs-
vermənin nəticələri haqqında proto-
kol nümunəsi və bir sıra digər sənəd 
nümunələri də hazırlanıb.

Kifayət qədər irimiqyaslı maa-
rifləndirmə tədbiri olan treninqlərin 
ümumilikdə 32000-dən artıq komis-
siya üzvünü əhatə etməsi nəzərdə 
tutulur.

Mükəmməl və demokratik seçki sistemi

Sivil, demokratik dövlət 
quruculuğu yolunu seçən və bu 
yolla inamla addımlayan müstəqil 
Azərbaycanda cari il  aprelin 11-də 
prezident seçkiləri keçiriləcək. 

Əvvəlcə onu deyim ki, ölkədə 
prezident seçkilərinin azad, demok-
ratik və şəffaf şəraitdə keçirilməsi 
üçün hər cür şərait var. Belə əlverişli 
mühitin yaradılmasına isə Ulu öndə-
rimiz, görkəmli siyasi və dövlət xa-
dimi Heydər Əliyevin xalqın təkidi 
ilə Azərbaycana qayıdışından sonra 
başlanıldı. 

Belə ki, XX əsrin sonlarında ye-
nidən müstəqlliyinə qovuşmuş Azər-
baycanda  ilk demokratik prezident 
seçkiləri 1993-cü ilin oktyabrında   
keçirildi. Həmin seçkilərdə xalq si-
yasi iradəsini tam ortaya qoyaraq 
dahi oğlu Heydər Əliyevə məhəb-
bətini və etimadını bütün dünyaya 
nümayiş etdirdi.

Milli dövlətçiliyimizin böyük 
qurucusu və memarı, Ulu öndər 
Heydər Əliyev dönə-dönə vurğu-

layırdı ki, ölkəmiz heç vaxt sivil, 
demokratik inkişaf yolundan geri 
çəkilməyəcək. 

Bundan sonra da Azərbaycanda 
keçirilən bütün seçkilər xalqın de-
mokratik seçiminin dönməzliyini və 
ölkədə demokratik islahatların da-
vamlılığını bir daha sübut etdi, de-
mokratik cəmiyyət quruculuğunda 
mühüm irəliləyiş oldu.

Azərbaycan azad və demok-
ratik seçkilər keçirmək sahəsində 
qazandığı zəngin təcrübə ədalətli 
beynəlxalq təşkilatlar tərəfindən də 
həmişə yüksək qiymətləndirilib.

Təbii ki, bütün bunların əsasın-
da Azərbaycan hakimiyyətinin ölkə-
də demokratik dəyərlərin möhkəm-
lənməsi ilə bağlı qətiyyətli və ardıcıl 
mövqeyi dayanıb. 

Azərbaycanda seçkilərin şəffaf 
və demokratik prinsiplər əsasın-
da keçirilməsində Prezident İlham 
Əliyevin siyasi iradəsi çox böyük 
rol oynayır. Dövlətimizin başçısı bu 
dəfə də müvafiq orqanlar qarşısında 

seçkilərdə şəffaflığın təmin edilmə-
si, demokratik prinsiplərin maksi-
mum dərəcədə qorunması ilə bağlı 
çox ciddi vəzifələr qoyub. 

Ölkəmizdəki sabitlik, təhlükəsiz 
mühit də seçkilərin demokratik prin-
siplər əsasında keçirilməsinə imkan 
verəcək. 

Bəli, bu gün Azərbaycan xalqı 
həm də yüksək seçki mədəniyyəti ilə 
də çoxlarına nümunə göstərir. 

Hazırda seçkilərlə əlaqədar ge-
niş maarifləndirmə işi aparırlar. Hə-
mişə olduğu kimi, bu dəfə də hər bir 
vətəndaşın seçkilərdə fəal iştirak et-
məsi vacibdir. 

İnanıram ki, seçmək hüququ 
olan bütün vətəndaşlarımız bu dəfə 
də yüksək siyasi fəallıq nümayiş et-
dirəcək, aprelin 11-də ən layiqli na-
mizədə səs verəcəklər. 

İzafət MƏMMƏDOV,
"AXDG" QSC-nin İnzibati işlər və 

vətəndaş  müraciətləri ilə 
iş üzrə departamentinin aparıcı 

mütəxəssisi

Azərbaycan xalqı həm də yüksək seçki 
mədəniyyəti ilə çoxlarına nümunə göstərir

Mərkəzi Seçki Komissiyası aşağı seçki 
komissiyalarının maarifləndirilməsi proqramı 

çərçivəsində treninqlərə başlayıb

Mərkəzi Seçki Komissiyasının sədri Məzahir Pənahov 
prezidentliyə namizədlik vəsiqəsini İlham Əliyevə təqdim edib 



Litva Dəniz Akademiyasının tədris 
işləri üzrə prorektoru Rima Miskiene 
və bu ölkənin “İnformacine Raida” 
şirkətinin direktoru Virginiyus Yakştis 
“Azərbaycan Xəzər Dəniz Gəmiçiliyi” 
QSC-yə məxsus Azərbaycan Dövlət Də-
niz Akademiyasında (ADDA) olublar.

Akademiyanın rektoru Çingiz Əli-
yev qonaqlara Azərbaycanda dənizçi-
lik təhsilinin tarixi, ADDA-da tədrisin 
təşkili və perspektiv planları barədə ət-
raflı məlumat verib. Bildirib ki, akade-
miya Xəzər dənizi hövzəsində ali təh-
silli dənizçi kadrlar hazırlayan aparıcı 
təhsil müəssisəsidir.

Rektor qeyd edib ki, Azərbay-
can Dövlət Dəniz Akademiyası Bey-
nəlxalq Dəniz Təşkilatının ali dənizçi-
lik məktəblərinin “ağ siyahısında” 012 
nömrəsi ilə qeydiyyatdadır, diplomu 
dünyanın 170-dən çox ölkəsində tanı-
nır. “21 ildən artıqdır ki, Rusiya Dəniz 
Registrinin və 2 ildir ki, ABŞ Təsnifat 
Cəmiyyəti Amerika Dənizçilik Bü-
rosunun sertifikatları ilə işləyirik. Bir 
çox dənizçilik universitetlərindən fərq-
li olaraq ADDA-nın müasir tədris gə-
misi var. Tələbələr təcrübələrini dövlət 
və özəl şirkətlərin həm Xəzər, həm də 
Qara dəniz-Aralıq dənizi hövzəsin-
də üzən gəmilərində keçirlər. Dəniz 
Akademiyasının nəzdində ən müasir 
trenajor və simulyatorlara malik Tə-
lim Tədris Mərkəzi fəaliyyət göstərir. 
Tələbələr üçün hər cür sosial şərait 
yaradılıb. Tədris Azərbaycan və rus 
dillərində aparılır. 2018-ci ilin sent-

yabrından gəmi sürücüləri üçün “Də-
niz naviqasiyası mühəndisliyi” ixtisası 
üzrə tədris ingilis dilində də təşkil olu-
nacaq”, - deyə Çingiz Əliyev məlumat 
verib.

Litva Dəniz Akademiyasının tədris 
işləri üzrə prorektoru Rima Miskiene 
ilk dəfə Bakıda olmasından, Azərbay-
canda gördüklərindən həvəslə danışıb. 
Litvada dənizçilərin hazırlığı, Avropa 
ölkələri ilə əlaqələr sahəsində imkan-
larla yanaşı, mövcud problemlərə də 
toxunub.

Görüşdə tələbə-müəllim mobil-
liyi, elm sahəsində qarşılıqlı faydalı 
əməkdaşlıq, tədris prosesinin təşkili 

məsələləri ilə bağlı geniş fikir müba-
diləsi aparılıb.

Sonra litvalı həmkarlar “Gəmi sü-
rücülüyü” kafedrasının Radarla müşa-
hidə və təsvir, elektron xəritəçəkmə, 
dəniz astronomiyası və naviqasiya 
çəkilişi, multimedia öyrədici modul 
trenajorlarında, “Gəmi energetik qur-
ğuları” kafedrasının tədris-elmi labo-
ratoriyasında dizel mühərriklərinin 
tədqiqat-sınaq qurğusunda, habelə MR 
3D trenajorunda tədrisin təşkili ilə ma-
raqlanıblar. ADDA-nın kitabxanası və 
tarix muzeyi ilə yaxından tanış olan 
qonaqlar xatirə kitabına ürək sözlərini 
və xoş təəssüratlarını yazıblar.

7 mart 2018-ci il   № 17-20 (9203)4 www.seanews.az

Azərbaycan Respublikasının Preziden-
ti İlham Əliyevin Azərbaycan Xalq Cüm-
huriyyətinin 100 illiyinin qeyd olunması 
barədə Sərəncam imzalaması xalqımızın 
zəngin dövlətçilik və hərb tarixinin öyrənil-
məsi baxımından mühüm imkan yaradır. 
1918-1920-ci illərdə Azərbaycan Ordusu-
nun, o cümlədən Hərbi Dəniz Qüvvələri-
nin yaradılması xalqımızın hərb tarixində 
özünəməxsus yer tutur və onun inkişafı bir 
sıra mürəkkəb amillərlə bağlı olub.

AZƏRTAC Silahlı Qüvvələrin Hərbi 
Akademiyasının professoru, tarix elmləri 
doktoru Nurulla Əliyevin arxiv materialla-
rı əsasında yazdığı “1919–1920-ci illərdə 
Azərbaycan Xalq Cümhuriyyəti hökumə-
tinin fəaliyyətində hərbi dəniz aspektləri” 
sərlövhəli məqaləni təqdim edir.

Azərbaycan Xalq Cümhuriyyəti döv-
ründə zəngin təbii sərvətlərə malik Xəzər 
regionu böyük dövlətlərin geostrateji rəqa-
bət obyektinə çevrilmişdi. XX əsrin əv-
vəllərində dünya neftinin yarıdan çoxunu 
istehsal edən Bakı neft rayonuna nəzarət 
etmə nəticəsində Rusiyanın Birinci Dünya 
müharibəsi ərəfəsində öz hərbi dəniz do-
nanmasına daha səmərəli neft yanacağı ilə 
təchiz etməsi də mühüm hərbi-strateji amil 
idi. Mühüm hərbi-strateji əhəmiyyətə ma-
lik olan, Azərbaycanın ərazisindən keçən 
dəmir və şose yollarının işğal olunması 
bütövlükdə Qafqazın təsərrüfat-iqtisadi 
həyatı üçün ciddi təhlükə yarada bilərdi. 
İngiltərə, Türkiyə, Almaniya və sovet Ru-
siyası bu işdə daha çox fəallıq göstəriblər. 
1918-ci il mayın 28-də Tiflisdə müstəqil 
Azərbaycan Xalq Cümhuriyyəti elan 
edildikdən sonra Fətəli Xan Xoyskinin 
başçılıq etdiyi milli hökumət əsas diqqəti 
ölkənin bütün ərazisində, xüsusilə paytaxt 
Bakının bolşevik-daşnak qüvvələrindən 
azad edilməsinə yönəltdi.

Müstəqil Azərbaycan Xalq Cümhu-
riyyəti yaxın ölkələrlə, o cümlədən Xəzər-
yanı dövlətlərlə mehriban qonşuluq müna-
sibətləri yaratmaq üçün sülh təşəbbüsləri 
ilə çıxış edirdi. Lakin mövcudluğunun bü-
tün dövrlərində onun müstəqilliyinə və 
ərazi bütövlüyünə real təhlükə parlamenti 
və hökuməti nizami ordunun, o cümlədən 
Hərbi Dəniz Qüvvələrinin yaradılmasına 
xüsusi diqqət yetirməyə məcbur etdi.

Cümhuriyyətin Hərbi Dəniz Qüvvələ-
ri ingilislər Azərbaycanı tərk edəndən son-
ra - 1919-cu ilin avqustunda Azərbaycana 
qarşı təhlükənin artdığı şəraitdə formalaş-
dırılmağa başlamışdı. Həmin vaxta qədər 
Azərbaycanın Xəzər dənizinin qərb sahili-
nin müdafiəsini İngiltərənin hərbi gəmiləri 
təmin edirdi. Hətta Hərbi Nazirlikdə hərbi 
donanma ilə məşğul olan xüsusi bölmə və 
ya idarə yox idi. Xəzər hərbi donanmasına 
gəldikdə isə Qafqaz İslam Ordusu Bakını 
azad etdikdən sonra onun əsas gəmiləri – 
“Qars”, “Ərdəhan” və “Astrabad” Sentro-
kaspi diktaturası tərəfindən Port-Petrovsk 
limanına qaçırılmışdı. Həmin gəmilər yal-
nız 1918-ci ilin noyabrında ingilislər Bakı-
ya gəldikdən sonra geri qaytarılmışdı.

Xəzər regionunda gərgin geosiya-
si rəqabət 1919-cu ilin əvvəllərində İn-
giltərənin mövqeyinin möhkəmlənməsi ilə 
nəticələndi. Şübhəsiz, bu amil Azərbaycan 
Xalq Cümhuriyyətinə müvəqqəti də olsa 
ağqvardiyaçılardan və bolşeviklərdən qo-
runmaq imkanı yaratdı və donanmamızın 
inkişafına müsbət təsirini göstərdi.

1919-cu il avqustun sonunda ingilis-
lərin Cənubi Qafqazda və Xəzər dənizin-
də fəaliyyətləri başa çatdı. Ordusunu bu 
bölgədən, eləcə də Azərbaycandan çıxaran 
Britaniya hərbi-dəniz qüvvələrini denikin-
çilərə verdi. 1919-cu ilin iyulunda əldə 
olunmuş razılığa əsasən, sentyabrın əvvəl-
lərində ingilislər birinci dərəcəli kapitan 
A.Sergeyevin komandanlıq etdiyi denikin-
çi Xəzər hərbi donanmasına 11 yardımçı 
kreyser, 12 “Uaythed” minalı sürətli kater, 
54 top, 23 minə yaxın mərmi və digər hər-
bi sursat vermişdi.

İngilislərin bu addımı Azər-
baycan hökumətinin narahatlığı-
na səbəb oldu. Çünki hökumət 
yaxşı bilirdi ki, Denikinin planı 
“vahid və bölünməz Rusiya”-
nı bərpa etməkdən ibarət idi. 
Britaniyanın Bakıdakı qüv-
vələrinin komandanının adına 
yazılmış 1919-cu il 1 avqust 
tarixli məktub Baş nazir N.U-
subbəyov və xarici işlər naziri 
M.Y.Cəfərov tərəfindən imza-
lanmışdı. Məktubda qeyd olun-
muşdu ki, “Rossiya” qəzetinin 
30 iyul tarixli nömrəsində dərc 
olunan məlumata görə, Britaniya 
komandanlığı tərəfindən Xəzər 
donanması “Könüllü ordu”ya verilib. Bu-
nunla əlaqədar “dövlətin ərazi bütövlüyü 
və toxunulmazlığının keşiyində duran, 
həmçinin ölkədə asayiş və qayda-qanunun 
saxlanmasında maraqlı olan hökumət xalq 
arasında lazımi hörmət və etimad qazan-
mış ingilis komandanlığının indiyədək 
tabeliyində olan Xəzər hərbi donanması 
hesabına Xəzər dənizində bu qədər çə-
tinliklə əldə edilmiş vacib təhlükəsizlik 
təminatından ölkəni indi məhrum edən 
qüvvələrin belə güclənməsinə yol verə bil-
məz”. Məktubda xüsusi qeyd olunmuşdu 
ki, Xəzər hərbi donanmasının bir hissəsi-
nin “Könüllü ordu”ya verilməsi “Azərbay-
canın müstəqilliyinə və ərazi bütövlüyünə 
birbaşa təhlükə yaradır ki, bu da təbii ola-
raq, əhalini həyəcanlandırmaya bilməz. 
Gəmilərin təhvil verilməsi aktı təbii şəkil-
də əhalinin həyati maraqlarına toxunmaq-
dan başqa bir şey deyil, bu, Azərbaycana 
düşmən mövqedə duranları gücləndirmək 
deməkdir”.

Bu məktubun yekununda Britani-
ya komandanlığından xahiş olunurdu ki, 
Xəzər hərbi donanması hissələrinin Deni-
kinə verilməsi qərarını ləğv etsin. Britani-
ya ordusunun Bakıdakı komandanlığı bu 
məktubu İngiltərə Silahlı Qüvvələrinin ali 
komandanlığına göndərmişdi.

Xarici işlər naziri M.Y.Cəfərov Ba-
kıdakı müttəfiq orduların komandanı-
na göndərdiyi 1919-cu il 8 avqust tarixli 
başqa bir məktubunda qeyd etmişdi ki, 
hökumət bolşeviklərlə mübarizə aparan-
lara hərtərəfli köməyin vacibliyini dü-
şünərək, ingilislərdən alınan gəmilərdən 
“sahili müdafiə etmək, bolşeviklərlə mü-
barizə aparmaq üçün istifadə olunacağı-
nı nəzərdə tutmuşdur”. Məktubda qeyd 
olunmuşdu ki, “hökumət Həştərxan rayo-
nunda, Xəzərin o tayında və digər yaxın 
yerlərdə bolşeviklərin ləğv edilməsindən, 
Azərbaycanın paytaxtına və sahillərinə bi-
lavasitə təhlükəni sovuşdurduqdan sonra 
müttəfiqlərin komandanlığı Xəzər hərbi 
donanmasını silahsızlaşdırmaq haqqında 
qərar qəbul edərsə, onda öz gəmilərində 
silahsızlaşdırmaya razılıq verəcək”. Mək-
tubda, həmçinin Azərbaycan hökuməti in-
gilislərin Xəzər hərbi donanmasının əksər 
hissəsini Denikin ordusuna verməsindən 
narazılığını bildirib. Çünki “Britaniya hö-
kumətinin belə bir qərar qəbul etməsi döv-
lətin paytaxtını və sahillərini xaricdən və 
bolşeviklər tərəfindən mümkün təhlükəyə 
qarşı müdafiəsiz qoyur ki, bu da əhalidə 
böyük narahatlıq yaradır”.

Azərbaycan hökuməti avqustun 4-də 
belə bir vəsatət qaldırdı ki, dövlət sərhəd-
lərini dənizdən müdafiə etmək üçün “Kö-
nüllü orduya” verilən qədər bu və ya digər 
şərtlərlə sahilin mühafizəsi üçün gəmi ver-
sinlər. Rusiyanın cənubundakı və Cənubi 
Qafqazdakı Baş Müttəfiq Komandanlığın 
nəzdindəki Silahlı Qüvvələrin Baş Ko-
mandanının ali nümayəndəsinə göndəril-
miş 1919-cu il 2 sentyabr tarixli başqa bir 
məktubda xarici işlər naziri M.Y.Cəfərov 

məlumat verirdi ki, İngiltərə komandan-
lığı tərəfindən silahsızlaşdırılmış keçmiş 
Xəzər hərbi donanmasının “Kars” və “Ər-
dəhan” gəmiləri tamamilə Azərbaycan 
Respublikası hökumətinin sərəncamında-
dır və hökumət heç bir tərəfin iddiasını 
qəbul etmir”.

İngilislərin Xəzər hərbi donanması-
nın döyüş gəmilərinin denikinçilərə təhvil 
vermələri ilə bağlı yazışmalar 1919-cu ilin 
payızında da davam etdirilmişdi. Belə ki, 
müttəfiqlərin Qafqazdakı ali komissarı, 
polkovnik Qaskelə, Britaniya hökumətinin 
Cənubi Qafqazdakı ali komissarı Uordro-
pa və bu bölgədə İtaliya hərbi missiyası-
nın rəisi, polkovnik Qabbaya ünvanlanmış 
1919-cu il 26 oktyabr tarixli məktubunda 
xarici işlər naziri M.Y.Cəfərov bir daha 
xatırlatmışdı ki, Xəzər hərbi donanması-
nın “Könüllü ordu”ya verilməsi “Azər-
baycanın müstəqilliyinin və ərazi bütövlü-
yünün toxunulmazlığı üçün real təhlükə” 
yaradıb. İngilislər Azərbaycan tərəfindən 
hələ avqustda bildirilən narahatlığa cavab 
olaraq, hər vəchlə inandırmağa çalışırdılar 
ki, “Donanma Azərbaycan əleyhinə heç 
bir hərəkət etməyəcək”. Lakin Azərbay-
can hökuməti əsaslı olaraq, denikinçilərin 
yaratdığı real təhlükəni nəzərdə tuturdu. 
Məktubda qeyd olunmuşdu: “O ki qaldı, 
Azərbaycanın dənizdən müdafiə olunma-
sına, ilk növbədə, “Könüllü ordu”ya ve-
rilən gəmilərin zərərsizləşdirilməsi vacib 
şərtdir. Ona görə ki, Xəzər dənizində bu 
gəmilərin mövcudluğu faktı Azərbaycana 
dənizdən böyük təhlükə törədir”.

Həm də belə bir vacib amil nəzərə 
alınırdı ki, Denikin donanması “asanlıqla 
bolşeviklərin tərəfinə keçə bilər və beləlik-
lə də Xəzər dənizində onlara tam hökm-
ranlıq verər”. Bununla əlaqədar denikinçi 
Xəzər hərbi donanmasının “Orlyonok” 
gəmisindəki bolşevik üsyanı misal göstə-
rilir. Məktubda təklif olunurdu ki, Xəzər 
hərbi donanmasının gəmiləri ya Azərbay-
can hökumətinin sərəncamına keçməklə 
ağqvardiyaçılara verilsin, ya da ki, müttə-
fiq ölkələrin sərəncamına verməklə həmin 
gəmilər neytrallaşdırılsın. Hətta “Könüllü 
ordu”nun Aşurada adasındakı Astrabad 
hərbi-dəniz bazasının İrana və ya Brita-
niya dəniz komandanlığına verilməsi də 
təklif olunurdu, “belə ki, bu baza Xəzər 
dənizində hökmranlıq etməyi əhəmiyyətli 
dərəcədə təmin edirdi”.

Lakin Azərbaycan hökumətinin hər 
cür xahiş və xəbərdarlıqlarına baxmaya-
raq, İngiltərənin Xəzər dənizindəki donan-
masının gəmilərinin çoxu denikinçilərə 
verildi. Bu da öz növbəsində Azərbaycan 
Xalq Cümhuriyyəti üçün təhlükə yaradır-
dı. Bunu ingilislər özləri də etiraf edirdilər. 
1919-cu ilin sentyabrında tərtib olunmuş 
ingilis sənədlərinin birində qeyd olunurdu 
ki, “Xəzər donanmasının Denikinə veril-
məsi Azərbaycanın paytaxtını birbaşa təh-
lükə altında qoydu”.

Xəzərdəki gələcək hərbi-siyasi ha-
disələrin inkişaf ssenarisinə toxunan sənə-
din müəllifi qeyd edirdi ki, “şübhəsiz, 

gələcəkdə bolşeviklər əleyhinə 
əməliyyatlar qurtardıqda, Xəzər 
dənizində hərbi donanmanın 
mövcudluğu onun sahillərində 
siyasi tarazlığın pozulmasına gə-
tirib çıxara bilər. Azərbaycan hö-
kuməti ümid edir ki, dəniz o vaxt 
neytrallaşacaq ki, dənizdə yalnız 
əvvəlki kimi ticarət donanması 
fəaliyyət göstərsin”. Sənəddə, 
həmçinin bildirilirdi ki, neytral-
laşma Şərqdə daha da möhkəm-
lənmiş İngiltərənin də maraqları-
na cavab verəcək. Belə ki, Xəzər 
dənizi gələcəkdə də Qərblə Şərq 
arasında böyük su yolu olacaq. 
Bu yola beynəlxalq təminat, həm 

də onun toxunulmazlığında maraqlı olan 
ölkələr üçün siyasi zərurətə çevriləcək.

Bu sənədin məzmunundan göründüyü 
kimi, İngiltərə istəyirdi ki, Rusiya Xəzər 
dənizində özünün ənənəvi ağalığını itirmiş 
olsun. Azərbaycan ilə denikinçilər arasın-
da olan qarşılıqlı münasibətlərə gəldikdə 
isə Britaniya komandanlığı vəziyyətdən 
çıxış yolu tapmışdı: öz ordularını hələ 
Cənubi Qafqazdan çıxarmaq ərəfəsində 
ağqvardiyaçıların tutduqları ərazilərlə 
Azərbaycan və Gürcüstan arasında 5 mil-
lik demarkasiya xətti müəyyən etmişdi. 
Həm də İngiltərənin Cənubi Qafqazdakı 
ordusunun komandanı, general-mayor 
Q.N.Kornun Baş nazir N.Usubbəyova 
göndərdiyi 1919-cu il 11 iyun tarixli mək-
tubunda qeyd olunduğu kimi, Denikinə 
“göstərilmişdi ki, öz ordusunun bu xətdən 
cənuba keçməsinə yol verməsin”.

Bununla belə, 1919-cu il sentyabrın 
1-də parlamentin iclasında hökumət tərə-
findən respublikanın müdafiə qabiliyyəti-
nin möhkəmləndirilməsi ilə bağlı görülən 
tədbirlərlə əlaqədar sosialist fraksiyasının 
sorğusuna cavab olaraq, N.Usubbəyov 
qeyd etmişdi ki, “Bizim üçün ən böyük 
təhlükə və xoşagəlməz hal Xəzər hərbi 
donanmasının bir hissəsinin Denikin or-
dusuna verilməsi ilə bağlıdır. Donanma-
nın yerdə qalan hissəsini də Denikinə verə 
bilərlərmi? Biz yalnız etirazdan başqa nə 
edə bilərik?”. Baş nazir parlamentə məlu-
mat verdi ki, onun etirazına cavab olaraq, 
general Korn Azərbaycan tərəfini sakitləş-
dirməyə cəhd edib. O qeyd edib ki, “Biz, 
Denikinə yalnız 2-3 gəmicik yox, külli 
miqdarda digər əşya, tanklara qədər vermi-
şik və əgər o, bunları Azərbaycan əleyhinə 
yönəltsə, onda Xəzər hərbi donanmasının 
gəmiləri dənizin bir damlası kimi görünər. 
Ancaq şərt qoyulub ki, bütün bunların qar-
şılığında Zaqafqaziya respublikalarının 
toxunulmazlığı qorunacaq”.

Azərbaycanın sahillərinin güclü 
müdafiəsinin vacibliyini 1919-cu ilin 
yayında Muğanda baş vermiş hadisələr 
göstərdi. Bolşeviklər burada mərkəzi hö-
kumətin əleyhinə silahlı qiyam qaldırıb, 
“Muğan-Lənkəran hərbi donanması” ya-
ratdılar. Onun tərkibinə “Dmitri Milyutin” 
paroxodu, bir topla gücləndirilmiş “Vst-
reça”, “Pereboynya”, “Kura”, “Bailov” 
və “Kaspi” döyüş katerləri, həmçinin 47 
mm çaplı top və pulemyotla silahlanmış 
bir neçə motorlu barkas daxil idi. Xəzər 
dənizinin cənub-qərb sahili boyunca reys-
lər edən bu donanmanın gəmiləri kəşfiy-
yat aparır, sahilyanı müdafiə sahələri ilə 
əməliyyat əlaqələri saxlayır, hücum edən 
Azərbaycan hissələrinə dənizdən atəş açır-
dılar. Donanmanın gəmiləri tez-tez Bakı-
nın 30-32 mil yaxınlığında görünürdü ki, 
bu da yerli hakimiyyət orqanlarını ciddi 
narahat edirdi. Azərbaycan Xalq Cümhu-
riyyəti hökumətinə bolşeviklər tərəfindən 
təşkil olunan və 1919-cu ilin yazından 
fəaliyyət göstərən “Xüsusi dəniz ekspedi-
siyası” xeyli başağrısı gətirirdi. Ekspedisi-

yanın tərkibinə 20-yə yaxın balıqçı qayığı 
və motorlu barkas, həmçinin 200 matros 
daxil idi. Bu gəmilər Həştərxana gizli yol-
la neft və neft məhsulları aparır, geriyə - 
Bakıya isə döyüşçü qrupları, silah, döyüş 
sursatı və s. gətirirdi.

Denikinin Azərbaycana münasibətin-
də təcavüzkarlıq cəhdləri tezliklə özünü 
açıq-aydın büruzə verdi. Belə ki, Azər-
baycan Xalq Cümhuriyyətinin Dövlət Mü-
dafiə Komitəsinin N.Usubbəyov (sədr), 
S.Mehmandarov, A.Səfikürdski, X.Mə-
lik-Aslanov və M.Cəfərovun iştirakı ilə 
keçirilən 1919-cu il 21 oktyabr tarixli ic-
lasında Rusiyanın Cənub Silahlı Qüvvələ-
rinin baş komandanının Azərbaycandakı 
nümayəndəsinin 17 oktyabr tarixli müna-
sibəti və Baş Komandan yanında Dəniz 
İdarəsinin rəisi, vitse-admiral Gerasimo-
vun 1918-ci il 21 sentyabr tarixli mək-
tubu müzakirə olunmuşdu. Sonuncunun 
məktubunda qeyd olunurdu ki, Rusiya ilə 
İran arasında bağlanmış 1828-ci il 22 fev-
ral tarixli Türkmənçay müqaviləsinin 8-ci 
maddəsinə görə, Xəzər dənizində yalnız 
Rusiya və İran ticarət donanmaları, Rusi-
ya isə hərbi donanmanı saxlaya bilər. Bu 
məktubda “Ağ Rusiya” tərəfindən Azər-
baycana açıq təhlükə ifadə olunurdu. Ru-
siya “Azərbaycana Xəzər dənizində hərbi 
donanma saxlamağa və ticarət gəmilərinin 
rus bayrağından başqa digər bir bayraq al-
tında üzməsinə yol verə bilməzdi”.

Dövlət Müdafiə Komitəsinin qərarı 
ilə Xarici İşlər Nazirliyinə tapşırılmışdı ki, 
Rusiyanın cənub silahlı qüvvələrinin baş 
komandanının Azərbaycandakı nümayən-
dəsinə aşağıdakıları çatdırsın: Birincisi, 
Türkmənçay müqaviləsi traktat kimi Ru-
siya ilə İran arasında bağlanmış və onlar 
üçün mütləq ola bilər, ancaq yeni qurul-
muş müstəqil dövlət üçün yox; İkincisi, 
Azərbaycan Xəzəryanı dövlət kimi liman-
lara və ticarət donanmasına malikdir ki, 
gəmilər də Azərbaycanın bayrağı altında 
üzəcəklər. Xarici işlər nazirinə, həmçinin 
tapşırılmışdı ki, müttəfiqlərin ali komissarı 
polkovnik Qaskel və O.Uordrop qarşısın-
da etirazını bildirsin.

Tezliklə xarici işlər naziri M.Y.
Cəfərovun cavab məktubunda Denikinin 
nümayəndəsinə bildirilmişdi ki, “Xəzər 
dənizində gəmilərin rus bayrağından 
başqa digər dövlətlərin bayrağı altında 
üzməsinin dayandırılması tələbini mənim 
hökumətim “Könüllü ordu” komandanlığı 
ilə yaradılmış xeyirxah qonşuluq münasi-
bətlərini pozmaq cəhdi kimi, həmçinin hə-
min komandanlığın hökumətlə iqtisadi və 
başqa məsələlər üzrə müqavilə bağlamaq 
barədə danışıqlar aparmaq istəyilə uzlaş-
mayan aqressiv çıxış kimi qiymətləndirir... 
Azərbaycan donanması indiyədək olduğu 
kimi, özünün milli bayrağı altında üzə-
cək”.

Bütün amilləri nəzərə alaraq, Azər-
baycan hökuməti ölkənin hərbi-dəniz 
müdafiəsini gücləndirmək məqsədilə bir 
sıra praktiki tədbirlər görmüşdü. Quru 
qüvvələrin yaradılmasında və hərbi dəniz 
qüvvələri quruculuğunda hökumət bir sıra 
obyektiv və subyektiv çətinliklərlə üzləş-
mişdi. Bu, yalnız hərbi-texniki bazanın 
zəifliyi ilə yox, eyni zamanda, hərbi-dəniz 
işlərini dərindən bilən mütəxəssislərin ça-
tışmamasında özünü büruzə vermişdi.

Keçmiş imperiya silahlı qüvvələrinin 
elitasını təşkil edən hərbi dəniz donanma-
sının komplektləşdirilməsində böyük rus 
şovinizmi aydın şəkildə özünü göstərirdi. 
Praktiki olaraq, hərbi dəniz donanmasına 
slavyanlardan başqa Qafqaz, Orta Asi-
ya, Şimal, yəhudi və başqa azlıqda qalan 
xalqların nümayəndələri buraxılmırdı. 
Donanmada “yadların” xidmət etməsinə 
icazə verməməklə çar hökuməti zabit kor-
pusunun “təmizliyini” xüsusilə qoruyurdu. 
Donanma üçün zabit kadrları hazırlayan 
əsas məktəb kimi Dəniz Kadet Korpusuna 
oxumağa yalnız nəcabətli zadəgan və zabit 

uşaqlarını qəbul edirdilər. Dəniz korpusu-
nun qaydalarına uyğun olaraq, “Məhəm-
məd dininə ibadət edənlər” müstəsna 
hallarda “çox yuxarıdan xüsusi icazə ilə” 
qəbul edilirdi. Bir faktı qeyd etmək ki-
fayətdir ki, donanmanın ən böyük döyüş 
gəmilərində, o cümlədən “Kars” və “Ər-
dəhan” gəmilərində faktiki olaraq, ali hər-
bi təhsil almış heç bir azərbaycanlı zabit 
xidmət etmirdi. Yalnız “Ərdəhan” və “Ast-
rabad” gəmilərində dəniz xidməti kapitanı 
Həsən Çilingərzadə və birinci dərəcəli ka-
pitan Gitançızadə xidmət edirdi. Belə bir 
vəziyyət gəmilərin şəxsi heyətinin tərki-
bində də özünü göstərirdi. Burada xidmət 
edən azərbaycanlılar ticarət donanmasın-
dan idilər və onların hərbi dəniz xidməti 
təcrübələri yox idi. Bu amillər donanma-
nın idarəetmə orqanını yaratmağa imkan 
vermirdi. Hətta Hərbi Nazirlikdə donanma 
ilə məşğul olan idarə və ya şöbə yox idi. 
Xəzər hərbi donanması ilə əlaqədar bü-
tün məsələlər həll olunmaq üçün əvvəllər 
Nəqliyyat Nazirliyinə verilirdi.

Buna baxmayaraq, hökumət yenə də 
hərbi dəniz işlərində müəyyən qaydalar 
yaratmağa cəhd göstərirdi. Hər şeydən 
əvvəl bütün hərbi dəniz işlərinin bir hərbi 
idarədə cəmlənməsi məqsədilə Baş Qərar-
gahın nəzdində 6 ştat vahidi olan, o cüm-
lədən baş adyutant (dəniz zabiti), onun 
müavinləri və köməkçisi, iki katib və iki 
kuryerdən ibarət xüsusi hərbi dəniz şöbəsi 
yaradılmışdı.

1919-cu il dekabrın 5-də Bakı lima-
nında dayanmış “Kars” və “Ərdəhan” 
kanoner gəmilərini yoxlamaq məqsədilə 
xüsusi komissiya təşkil olunmuş və hə-
min gəmilərdən Azərbaycanın sahillərinin 
müdafiəsində istifadə edilməsi nəzərdə 
tutulmuşdu. Bütövlükdə isə Azərbayca-
nın Xəzər hərbi donanmasının tərkibinə 
75 mm, 100 mm və 120 mm çaplı toplarla 
silahlanmış iki kanoner gəmisi – “Ərdə-
han” və “Kars”, “Astrabad”, “Göytəpə”, 
“Araz”, “Nargen” xidməti və yardımçı 
gəmiləri, “Oryol” nəqliyyat gəmisi, silahlı 
“Puşkin” paroxodu, həmçinin lazımi qədər 
kater var idi.

Həmçinin Bakı Dəniz Aviasiyası Mək-
təbinin bazasında xüsusi hərbi dəniz avia-
siyası məktəbi yaradılması üçün müəyyən 
tədbirlər görülürdü. 1919-cu ilin payızında 
bu məktəbin maddi-texniki bazası dözül-
məz halda idi. Bakı şəhər idarəsinin yarat-
mış olduğu xüsusi komissiya tərəfindən 
1919-cu ilin avqustunda məktəbin yerləş-
diyi ərazidəki anqarlarda mühərriksiz və 
pərlərsiz on hidroaeroplan, həmçinin bu 
aparatlar üçün ehtiyat qanadlar tapılmışdı. 
1919-cu il avqustun 19-da hərbi təyyarəçi 
poruçik Xan Əfşar Temurçin hərbi xidmət 
üçün Azərbaycan ordusuna qəbul edilmiş, 
oktyabrın 14–də isə dəniz aviasiyası dəstə-
si yaradılmışdı. 1920-ci il yanvarın 26-da 
Hərbi Şura tərəfindən bu aviadəstənin yeni 
ştatı təsdiq edilmişdi.

Hökumət tərəfindən, həmçinin donan-
manın və hərbi dəniz aviasiyasının texni-
ki vasitələrlə təmin olunması sahəsində 
də bir sıra tədbirlər görülmüşdü. Belə ki, 
Antantanın Ali Şurasına Paris sülh konf-
ransında təqdim olunmuş memorandumda 
Azərbaycan hökuməti xahiş etmişdi ki, 
müttəfiq dövlətlər ordunun təmin edilməsi 
ilə yanaşı, donanmasının sualtı qayıqlarla, 
lazımi qədər mərmi ehtiyatları ilə təmin 
olunmaqla gəmi artilleriyası, limanların 
tam hərbi-texniki təchizatı, hidroaerop-
lanlar, məftilsiz teleqraflar, optik cihazlar 
və digər hərbi-texniki vasitələrlə təmin 
olunmasına kömək göstərsinlər. O cümlə-
dən, donanmanın təmin olunması üçün altı 
sualtı qayıq, müxtəlif tipli döyüş katerləri, 
dəniz artilleriya silahları sifariş edilmiş-
di. Lakin 1920-ci ilin aprel hadisələri ilə 
əlaqədar, bütün bunları vaxtında almaq 
mümkün olmadı.

(Ardı var)

Azərbaycan Xalq Cümhuriyyəti hökumətinin 
fəaliyyətində hərbi dəniz aspektləri

Litva Dəniz Akademiyasının prorektoru Azərbaycan 
Dövlət Dəniz Akademiyası ilə tanış olub

“Türk axını” qaz boru kəmə-
rinin (“TurkStream”) dəniz 
hissəsinin tikintisinin 48 faizi 
tamamlanıb.

Bu barədə “TürkAkım” şirkəti 
məlumat yayıb. Bildirilir ki, indiyə-
dək layihə çərçivəsində boru kəmə-
rinin Qara dənizin altında inşa edilən 
qoşa xəttinin ümumi uzunluğu 884 
kilometrə çatıb.

Boru kəmərini dəniz yatağına 
döşəyən “Pioneering Spirit” gəmisi 
ilk xətt üzrə bu vaxtadək 660 kilometr 
boru inşa edib. Bu da o deməkdir ki, 
boru kəməri üzrə Türkiyə təbii qazı 
çatdıracaq ilk xəttin təxminən 70 fa-
izinin inşası yekunlaşıb.

Qeyd edək ki, boru kəmərinin 
930 kilometr uzunluğundakı ilk xətti 
ilə Türkiyəyə ilk qazın 2019-cu ildə 

çatdırılması nəzərdə tutulur. Ru-
siya qazını Türkiyəyə və Avro-
paya çatdıracaq “Türk axını”nın 
əsas rezervini Yeni Urenqoyda 
çıxarılan təbii qaz təşkil edəcək. 
“Türk axını”nın ilk xəttinin Tür-
kiyənin təbii qaza olan hazırkı 
tələbatının təxminən 35 faizini 
ödəyə biləcək. Boru kəmərinin 
ikinci xəttinin Türkiyə sula-
rında inşası üçün bütün lazımi 
icazələr alınıb. Türkiyə “Türk 
axını”nın dəniz hissəsini tikən 
şirkətdən vergi almayacaq.

Boru kəmərinin dəniz hissə-
sinin tikintisini həyata keçirən 
“South Stream Transport B.V.” 
şirkətinin məlumatına görə, Tür-
kiyədəki təbii qaz qəbulu termi-
nalı İstanbulun təxminən 100 

kilometr qərbində yerləşən Kıyıköy 
bölgəsində tikilir. Buraya gələn qaz 
Türkiyənin “Botaş” şirkəti tərəfindən 
inşa ediləcək xətt ilə Lüleburgazdan 
beynəlxalq qaz şəbəkəsinə veriləcək.

“Türk axını” layihəsi üzrə Avro-
pa bazarı üçün nəzərdə tutulan ikinci 
xəttin quru hissəsinin inşası isə “Bo-
taş” və “Gazprom”un quracağı birgə 
şirkət tərəfindən inşa ediləcək. İkinci 
xətlə təbii qazın Türkiyə-Yunanıstan 
sərhədində, İpsala yaxınlarında Av-
ropaya göndərilməsi planlaşdırılır. 
Lakin bu marşrut hələ ki müzakirə 
edilir, təbii qazı alacaq və daşıyacaq 
ölkələrlə danışıqlar aparılır.

Yeni Urenqoyda 12 tril-
yon kubmetrlik təbii qaz ehtiyatı 
“Gazprom”un yataqlarındakı ümu-
mi ehtiyatların 70 faizini təşkil edir. 

“Gazprom” cari ildə “Türk axını” la-
yihəsinə 3,2 milyard dollar vəsait sərf 
edəcək. Boru kəməri iki xətdən ibarət 
olacaq və hər biri 15,75 milyard kub-
metr təbii qaz daşıyacaq. “Türk axını” 
boru kəməri ilə Rusiya təbii qazının 
Türkiyəyə və Avropaya nəqli planlaş-
dırılır. Layihə Qara dəniz üzərindən 
Türkiyənin Avropa hissəsinədək və 
daha sonra Yunanıstan sərhədinədək 
qaz boru kəmərinin tikintisini nəzər-
də tutur. Kəmərin dəniz hissəsinin 
uzunluğu 930 kilometrə yaxın, quru 
hissəsi isə Türkiyə ərazisi üzrə 180 
kilometrdir. Boru kəmərinin birinci 
xətti Türkiyə bazarı, ikincisi Cənubi 
və Cənub-Şərqi Avropa ölkələri üçün 
nəzərdə tutulur. Layihənin dəyəri 7 
milyard ABŞ dolları qiymətləndirilir.

“Türk axını”nın  dəniz hissəsinin inşasının 48 faizi yekunlaşıb

Deyirlər ki, gəmi təmirçisi nə 
qədər çox təcrübə qazanarsa, o qədər 
də bacarıqlı olar. Amma müsahibim 
“Azərbaycan Xəzər Dəniz Gəmiçili-
yi” QSC-nin “Bibiheybət” Gəmi Tə-
miri Zavodunun Elektrik bölməsində 
usta köməkçisi işləyən Süleyman 
Namazov bu düşüncəni alt-üst etməyi 
bacarıb desəm, yanılmaram.

Azərbaycan Dövlət Dəniz Aka-
demiyasını “Proseslərin avtomatlaş-
dırılması mühəndisliyi” ixtisası üzrə 
bitirən Süleyman karyerasına cəmi 
bir ildir başlayıb. Onlarla gəminin tə-
mirində iştirak edib. Təmir prosesində 
həm də bilik və bacarığını xeyli artırıb.

Bu bir ildə gəmilər və dənizlərlə 
“dostlaşıb”. Həyatını onlarsız təsəvvür et-
mir. Dəniz və gəmilərə baxanda qəribə bir 
rahatlıq tapdığını deyir.

Dediyinə görə, uşaqlıqdan forma ge-
yinməyə böyük həvəsi varmış. Hərbçi ol-
maq istəyirmiş.  Sonralar dənizçi olmaq 
qərarına gəlib.

- Peşəmlə qürur duyuram,-deyir.- Çə-
tin olduğu qədər də şərəfli peşədir.

- Ötən ay Gəmiçilikdə çalışmağını-
zın bir ili tamam oldu. İstəyirəm ilk iş 
gününü yada salaq. Necə xatırlayırsınız 
həmin günü?

- İşə Texniki şöbədə assistent kimi 

başladım. Təbii ki, həyəcanlıydım. Amma 
kollektivin mehribanlığı bu narahatçılığı-
ma birdəfəlik son qoydu.

- Bir günlük iş qrafikinizi necə təsvir 
edərdiniz?

- Hazırda usta köməkçisi işləyirəm. 
Gəmi təmiri kimi çətin və məsuliyyətli 
işimiz var. Elektrik avadanlıqları və radio 
elektron aparatlarının təmirinə cavabde-
hik. Maraqlı işdir, böyük zövq alıram. Əsas 
məqsədimiz verilən tapşırıqları keyfiyyətli 
və qrafikə uyğun yerinə yetirməkdir.

- İşinizdə dəqiqlik çox önəmli 
məsələlərdən biri, hətta birincisidir…

- Elədir. Təmir zamanı gəminin bir növ 
nazıyla oynayırıq. Bir düzəltdiyimiz yerə 

təkrar 10 dəfə baxırıq. Bu, 
səhvə yol verməmək üçün 
vacibdir. Hər şey etalona uy-
ğun olmalıdır, standartlardan 
kənara çıxmaq olmaz. Bizim 
bir prinsipimiz var: səhv et-
mək ixtiyarımız yoxdur.

– İşə qəbul çətin olmadı 
ki?

- Deməzdim… Azər-
baycan Xəzər Dəniz Gəmi-
çiliyində istedadlı və bilikli 
gənclərə öz potensialını üzə 
çıxarmaq üçün hər cür şəra-
it yaradılıb. Mən bunu hələ 
Azərbaycan Dövlət Dəniz 

Akademiyasında təhsil alarkən görmüş-
düm.

- Yeri gəlmişkən, dənizçi olmaq 
istəyənlərə, Akademiyanın tələbələrinə 
nə demək istəyərdiniz?

- Mənim üçün ən önəmlisi peşəni sev-
məkdir. Peşələrini sevsinlər. Bunsuz heç 
nə alınmayacaq. Peşəni sevəndə isə hər 
çətinliyə sinə gərmək asanlaşır.

Süleyman Namazov hələ karyerasında 
ilk addımlarını atır. Addımları böyükdür, 
ya kiçik… Bu, heç fərq etmir. Əsas odur 
ki, məqsədinə doğru inamla addımlayır.

Rövşən Abdurəhmanov

Əsas gövdə və qanad çənlərinin birləşdiril-
məsi üçün Bakı Gəmiqayırma Zavoduna gətirilən 
Qazaxıstana aid “Barys” və “Berkut” gəmilərində 
işlər müvəffəqiyyətlə başa çatıb.

Bu barədə Bakı Gəmiqayırma Zavodundan mə-
lumat verilib.

Bildirilib ki, gəmilərin hissələrinin birləşdiril-
məsi vaxtında yekunlaşdırılıb.

Sözügedən gəmilər Rumıniyada tikilib. Enli 
olmaları onların Volqa-Don kanalından keçməsinə 
imkan verməyib. Buna görə də “Barys” və “Berkut” 
Türkiyəyə məxsus tərsanələrin birində kəsilərək his-
sələrə bölünüb. Daha sonra yedək gəmiləri ilə Xəzər 
dənizinə - Bakı Gəmiqayırma Zavoduna gətiriliblər.

Qeyd edək ki, bu gəmilərin uzunluğu 113 metr, 
eni 21 metrdir. Yeni üzən vasitələrin sahibi Qa-

zaxıstanın “KazMorTransFlot” şirkəti, operatoru isə 
“TOPAZ Energy and Marine”dir.

Eyni tipli üçüncü gəmi – “Sunkar” isə apreldə 
Bakı Gəmiqayırma Zavoduna gətiriləcək.

Bakı Gəmiqayırma Zavodunda Qazaxıstan 
gəmilərinin kəsilmiş hissələri birləşdirilib

“Bizim işdə səhvə yol vermək olmaz”

Prezident İlham Əliyev tərə-
findən pensiya və müavinətlərin, 
müvafiq kateqoriyalardan olan 
vətəndaşlara Prezidentin təqaüdlə-
rinin artırılması məqsədilə fevralda 
13 fərman və sərəncamın imza-
lanması dövlət başçısının əhalinin 
sosial müdafiəsinə xüsusi qayğısı-
nın növbəti təzahürü olmaqla, ötən 
dövrdə ölkəmizdə qurulan etibarlı 
sosial müdafiə sisteminin ildən-ilə 
gücləndirilməsində növbəti addım-
ların atılmasını təmin edir.

Bunu qeyd olunan fərman və 
sərəncamlarla əlaqədar keçirdiyi 
mətbuat konfransında əmək və əha-
linin sosial müdafiəsi naziri Səlim 
Müslümov vurğulayıb.

Nazir bildirib ki, sosial müda-
fiə sisteminin mühüm komponent-
lərindən olan pensiya təminatı bu 
gün əhalinin 1 milyon 318 min 434 
nəfərini əhatə etməklə, sabit sosial 
rifahın təmin edilməsində önəm-
li rol oynayır. Həyata keçirilən 
məqsədyönlü sosial müdafiə təd-
birləri əmək pensiyasının orta aylıq 
məbləğinin 2003-cü ilə nisbətən 
11,3 dəfə artaraq 2018-ci il 1 yanvar 
tarixinə 208,36 manata, yaşa görə 
əmək pensiyasının orta aylıq məb-
ləğinin isə 233,68 manata çatmasına 
imkan verib. Bu dövrdə əmək pen-
siyalarının maliyyələşməsinə yönəl-
dilən illik vəsaitin həcmi də 17 dəfə 
artıb: “Azərbaycan Prezidentinin 
“Əmək pensiyalarının sığorta hissə-
sinin indeksləşdirilməsi haqqında” 
9 fevral 2018-ci il tarixli Sərəncamı 
bu istiqamətdə növbəti irəliləyişə 
əsas yaradıb. Sərəncama əsasən 
əmək pensiyalarının ümumi məb-
ləğinin 2017-ci ildə ölkəmizdə orta 
aylıq nominal əməkhaqqının illik 
artım tempinə uyğun olaraq 2018-ci 
il yanvarın 1-dən 5,7 faiz artırılması 
təmin edilib. Sərəncam pensiyaçıla-
rın 1 milyon 236 min nəfərinə və ya 
94 faizinə şamil olunmaqla, onla-
rın pensiyalarında müvafiq artımın 
edilməsi üçün il ərzində ayrılması 

nəzərdə tutulmuş əlavə və-
saitin həcmi 165,4 milyon 
manat təşkil edir”.

S.Müslümov bildirib ki, 
Azərbaycan Prezidentinin 
20 fevral 2018-ci il tarixli 
və 22 fevral 2018-ci il tarixli 
olmaqla imzaladığı 9 sənəd 
(2 fərman və 7 sərəncam) 
isə Prezidentin aylıq təqaüdü 
ödənilən 9 kateqoriya üzrə 
şəxsləri əhatə edir: “Həmin 
sənədlərə əsasən, müvafiq 
şəxslərə Prezident təqaü-
dü 2018-ci il martın 1-dən 
10 faiz artırılmaqla, şəhid 
ailələri üçün 220 manatdan 
242 manata, Əfqanıstanda 
sovet qoşunlarının tərki-
bində beynəlmiləl borcunu 
yerinə yetirərkən həlak olan, itkin 
düşmüş və məhkəmə qaydasında 
ölmüş elan edilən hərbi qulluqçu-
ların ailələri üçün 200 manatdan 
220 manata, müharibə və 20 Yanvar 
əlilləri - I qrup əlillər üçün 165 ma-
natdan 181,5 manata, II qrup əlillər 
üçün 143 manatdan 157,3 manata, 
III qrup əlillər üçün 110 manatdan 
121 manata, 1941-1945-ci illər Bö-
yük Vətən müharibəsində iştirak 
etmiş bəzi kateqoriyalardan olan 
şəxslər üçün 110 manatdan 121 ma-
nata çatdırılacaq. Həmçinin sosial 
müavinət alan ümumi səbəblərdən 
birinci qrup əlillərə də Azərbaycan 
Prezidentinin təqaüdlərinin gələn 
aydan 10 faiz artırılması, Azərbay-
canın Milli Qəhrəmanı adı veril-
miş hər bir şəxs üçün Prezidentin 
təqaüdünün aylıq məbləğinin 1300 
manatdan 1500 manata, Prezidentin 
fərdi təqaüdünün 1300 manatdan 
1450 manata, fəxri adlara görə aylıq 
təqaüdlərin “Xalq” fəxri adı üçün 
100 manatdan 150 manata, “Əmək-
dar” fəxri adı üçün 60 manatdan 100 
manata çatdırılması nəzərdə tutulur. 
Qeyd olunan 9 fərman və sərəncam 
Əmək və Əhalinin Sosial Müdafiə-
si Nazirliyinin xətti ilə Prezidentin 
aylıq təqaüdü ödənilən 60 minədək 

şəxsi əhatə edir. Onların təqaüdlə-
rinə müvafiq artımın edilməsi üçün 
cari ilin sonunadək dövlət büdcəsin-
dən 9,7 milyon manat əlavə vəsait 
ayrılacaq”.

Nazir onu da qeyd edib ki, mü-
haribə və 20 Yanvar əlilləri Pre-
zidentin aylıq təqaüdü ilə yanaşı, 
əlilliyə görə əmək pensiyası və ya 
sosial müavinətlə, habelə şəhid ailə-
si üzvləri əmək pensiyası hüquqları 
olmadıqda aylıq sosial müavinətlə 
təmin olunurlar ki, dövlət başçısının 
müvafiq sərəncamları ilə həmin so-
sial ödənişlərin də artırılması təmin 
olunub.

Ölkəmizdə geniş əhali kontin-
gentini əhatə edən müavinət siste-
minin fəaliyyət göstərdiyini qeyd 
edən nazir bu sosial ödənişlərin də 
mütəmadi artırılması üçün dövlət 
başçısı tərəfindən müvafiq sərən-
camların imzalandığını vurğulayıb: 
“Həmin sərəncamlar nəticəsində 
2003-2017-ci illərdə müavinətlərin 
məbləğində dəfələrlə artım özünü 
göstərib. Azərbaycan Prezidenti İl-
ham Əliyevin 23 fevral 2018-ci il 
tarixli sərəncamları bu sahədə bu 
artım dinamikasını cari ildə də da-
vam etdirməyə imkan verib. Bu 
sərəncamlarla yaşa, ailə başçısını 
itirməyə və əlilliyə görə sosial müa-

vinət alanlara, sağlamlıq imkanla-
rı məhdud 18 yaşınadək uşaqlara, 
müharibə veteranlarına, aztəminatlı 
(ünvanlı dövlət sosial yardımı alan) 
ailələrdəki 1 yaşınadək uşaqlara və 
sosial müavinətlər haqqında qanun-
vericilikdə nəzərdə tutulan digər 
şəxslərə aylıq sosial müavinətlərin, 
uşağın doğulmasına görə, radiasi-
ya qəzası nəticəsində zərər çəkmiş 
şəxslərə hər il müalicə üçün, ha-
belə dəfn üçün verilən birdəfəlik 
müavinətlərin, beşdən çox uşağı 
olan qadınlara hər uşağa görə ve-
rilən müavinətlərin, uşağa qulluğa 
görə qismən ödənişli sosial məzu-
niyyətdə olanlara verilən müavinə-
tin 2018-ci il martın 1-dən 10 faiz 
artırılması təmin ediləcək. Hər üç 
sərəncam aylıq və birdəfəlik sosial 
müavinət alan şəxslərdən ibarət ol-
maqla, ümumilikdə 560 minə yaxın 
insana yönələn müavinətlərin ar-
tırılmasını nəzərdə tutur və həmin 
sərəncamlar üzrə müavinətlərə ar-
tımların edilməsi üçün ilin sonuna-
dək 24,9 milyon manata yaxın əlavə 
vəsait ayrılacaq”.

Nazir onu da bildirib ki, sığorta-
olunanlara üç yaşınadək uşağa qul-
luğa, uşağın anadan olmasına görə 
və dəfn üçün müavinətlərin məc-
buri dövlət sosial sığorta vəsaitləri 

hesabına ödənildiyi nəzərə 
alınmaqla bu vəsaitin 1,7 
milyon manata qədəri Əmək 
və Əhalinin Sosial Müdafiə-
si Nazirliyi yanında Dövlət 
Sosial Müdafiə Fondunun  
büdcəsindən, qalanı isə döv-
lət büdcəsindən ayrılacaq: 
“Bununla da cari ildə bütün 
növ müavinətlərin artırılması 
təmin edilir. Eyni zamanda, 
penitensiar müəssisələrdə 
cəza çəkməkdən azad edil-
miş, tibbi və sosial yardıma 
ehtiyacı olan şəxslərə mini-
mum əməkhaqqının 4 misli 
qədər birdəfəlik müavinət 
ödənilir ki, bu sosial ödəniş 
növünün artımı hər il mini-
mum əməkhaqqının artması 

ilə əlaqədar artır. Ölkəmizdə mini-
mum aylıq əməkhaqqının məbləği-
nin 2018-ci il yanvarın 1-dən 130 
manat müəyyən edilməsi ilə əlaqə-
dar həmin müavinət də cari ilin əv-
vəlindən 12,06 faiz artırılaraq 520 
manata çatdırılıb.

“Azərbaycan Respublikasının 
Prezidenti İlham Əliyev tərəfindən 
hazırkı fevral ayında pensiya və 
müavinətlərin, Prezidentin təqaüd-
lərinin artırılması məqsədilə imzala-
nan 13 fərman və sərəncam ümumi-
likdə 1 milyon 856 min nəfəri əhatə 
edir. Həmin fərman və sərəncamla-
ra əsasən pensiya və müavinətlərə, 
Prezidentin təqaüdlərinə müvafiq 
artımların həyata keçirilməsi üçün 
ümumilikdə ilin sonunadək 200 
milyon manat əlavə vəsaitin ayrıl-
ması təmin ediləcək”, deyə diqqətə 
çatdıran S.Müslümov Azərbaycan 
Prezidenti İlham Əliyevin qeyd olu-
nan fərman və sərəncamlarının ölkə 
əhalisinin əhəmiyyətli bir hissəsinin 
(18,75 faizinin) rifah halının yaxşı-
laşdırılmasına xidmət etdiyini və bu 
sənədlərdən irəli gələn vəzifələrin 
icrası işlərinin Əmək və Əhalinin 
Sosial Müdafiəsi Nazirliyi tərəfin-
dən tam və vaxtında yerinə yetirilə-
cəyini vurğulayıb.

Meksikanın Playa-del-Karmen limanında 
turistləri daşıyan bərədə partlayış baş verib.

 RİA Novosti agentliyi xəbər verir ki, partla-
yış nəticəsində 22 nəfər yaralanıb. Xəsarət alan-
lardan 15-i Meksika, 7-si isə ABŞ vətəndaşıdır.

İnsidentin səbəbi hələlik məlum deyil.

Bərədə partlayış 
nəticəsində 

22 nəfər yaralanıb

İmzalanan 13 fərman və sərəncam ümumilikdə 1 milyon 856 min nəfərə yönələn 
pensiya, müavinət və Prezident təqaüdlərinin artırılmasına imkan verib

Çinin cənubunda yerləşən Quandun 
əyalətinin sahilləri yaxınlığında sərnişin və 
yük gəmilərinin toqquşması nəticəsində 2 nəfər 
itkin düşüb.

Sinxua informasiya agentliyi xəbər verir ki, 
hadisə zamanı sərnişin gəmisinin göyərtəsində 
970 sərnişin və 140 avtomobil olub. Sərnişinlər-
dən heç birinin xəsarət almadığı bildirilir.

İnsident fevralın 22-nə keçən gecə yerli vaxt-
la 01:00-da baş verib. Toqquşma zamanı polad 
lövhələr daşıyan yük gəmisindən 5 nəfər suya dü-
şüb. Onlardan üçünü xilas etmək mümkün olub. 
Sərnişin gəmisi yedəyə alınıb limana gətirilsə də, 
yük gəmisi batıb.

Hazırda axtarış-xilasetmə əməliyyatı davam 
edir. Qəzanın baş vermə səbəbləri araşdırılır.

Sərnişin və yük 
gəmiləri toqquşub



Bakıda Astara (Azər-
baycan) – Astara (İran) 
dəmir yolu bağlantısı ilə 
bağlı gələcək perspektivlər 
müzakirə olunub.

Müzakirələr “Azərbay-
can Dəmir Yolları” QSC-
nin sədri Cavid Qurbanovla 
İran Yol və Şəhərsalma Na-
zirinin müavini, İran Dəmir 
Yolunun baş direktoru Səid 
Məhəmmədzadə arasında 
keçirilən ikitərəfli görüşdə 
aparılıb.

“Azərbaycan Dəmir Yol-
ları” Qapalı Səhmdar Cəmiy-
yəti ictimaiyyətlə əlaqələr 
şöbəsindən  bildirilib ki, gö-
rüşdə "Şimal-Cənub" Bey-
nəlxalq Nəqliyyat Dəhlizinin 
icra vəziyyəti çərçivəsində 
Astara (İran) terminalının 
tikintisi, Astara (İran) – Asta-
ra (Azərbaycan) dəmir yolu 
bağlantısı ilə bağlı hərəkət 
perspektivləri müzakirə olu-
nub.

“Azərbaycan Dəmir 
Yolları” QSC-nin sədri Ca-

vid Qurbanov bildirilib ki, 
"Şimal-Cənub" Beynəlxalq 
Nəqliyyat Dəhlizinin icra-
sı çərçivəsində Azərbaycan 
tərəfi öz üzərinə düşən və-
zifələri yerinə yetirib. Eyni 
zamanda Astarada (İran) 35 
hektar ərazidə dəmir yolu 
stansiyasının tikintisi və 
yüklərin boşaldılması üçün 
terminalların inşası da başa 
çatmaq üzrədir.

C.Qurbanov eyni za-
manda qeyd edib ki, Azər-
baycan və İran Dəmir Yolları 
arasında “Astara yükdoldur-
ma və yükboşaltma termi-
nalının tikintisi və istismarı” 
layihəsi üzrə müqavilə im-
zalanıb. Müqaviləyə əsasən 
“Azərbaycan Dəmir Yolla-
rı” QSC 15 illik müddətə 
1,4 kilometrlik dəmir yolu 
xəttini, 25 illik müddətə isə 
terminalları icarəyə götü-
rür. Yaxın vaxtlarda Astara 
(Azərbaycan)-Astara (İran) 
beynəlxalq dəmir yolunun 
istifadəyə verilməsi nəzərdə 
tutulur.

Müzakirələr zamanı 
qeyd olunub ki, “Şimal-Cə-
nub” Beynəlxalq Nəqliyyat 
Dəhlizi Skandinaviya ölkələ-
ri, Rusiya, Azərbaycan və 
İranın dəmir yollarını bir şə-
bəkədə birləşdirəcək.

İran Yol və Şəhərsalma 
Nazirinin müavini, İran Də-
mir Yolunun baş direktoru 
Səid Məhəmmədzadə bildi-
rib ki, bu layihə Azərbaycan, 
İran İslam Respublikası və 
Rusiya Federasiyası ərazisin-
də dəmir yolu əlaqələrinin, 
həmçinin bu ölkələrin tranzit 
və iqtisadi potensialının güc-
ləndirilməsinə xidmət edə-
cək, yüklərin bu istiqamətə 
axınına təkan verəcək.

Xatırladaq ki, “Şi-
mal-Cənub” Beynəlxalq 
Nəqliyyat Dəhlizinin əsası-
nı təşkil edən, Qəzvin-Rəşt 
dəmir yolunun davamı olan 
Astara (İran)-Astara(Azər-
baycan) dəmir yolu xətti İran 
ilə Rusiyanın dəmir yolları 
sistemlərini Azərbaycan va-
sitəsilə birləşdirəcək.

Azərbaycanın BMT-yə üzv qə-
bul olunmasından 26 il ötür.

Azərbaycan Respublikası müstə- 
qilliyini bərpa etdikdən sonra 1991-ci 
il oktyabrın 29-da Birləşmiş Millət-
lər Təşkilatına üzv olmaq məqsədilə 
BMT-nin Baş Məclisinə və dünya 
dövlətlərinə müraciət edib. BMT Baş 
Məclisinin 1992-ci il martın 2-də 
keçirilmiş 46-cı sessiyasında Azər-
baycanın bu təşkilata üzv olması ilə 
bağlı qətnamə qəbul edilib. BMT-nin 
Nyu-Yorkdakı iqamətgahı qarşısında 
təşkilatın 181-ci üzvünün - Azərbayca-
nın dövlət bayrağı qaldırılıb.

1992-ci il martın 6-da Azərbay-
canın BMT yanında daimi nümayən-
dəliyinin fəaliyyətə başlaması ölkə-
mizin bu qurum ilə əməkdaşlığının 
qurulmasına əlverişli imkan yaradıb. 
Həmin ilin noyabrında isə BMT-nin 
ölkəmizdə daimi nümayəndəliyi açı-
lıb. Azərbaycanın BMT yanında dai-
mi nümayəndəliyi qısa müddətdə həm 
təşkilat, həm də onun ixtisaslaşdırılmış 
qurumları ilə siyasi, iqtisadi, elmi-tex-
niki, mədəni və humanitar sahələrdə 
əməkdaşlıq qurub.

Azərbaycanın BMT-yə üzv kimi 
qəbul olunması Ermənistanın ölkə-
mizə qarşı təcavüzünün genişləndiyi 
bir vaxtda beynəlxalq birliyin diqqə-
tinin münaqişə bölgəsində baş verən 
hadisələrə cəlb edilməsi və dünya 
ictimaiyyətində obyektiv rəyin for-
malaşdırılması istiqamətində vacib 
rol oynayıb. 1992-1993-cü illərdə 
Ermənistanın Azərbaycana qarşı tə-
cavüzünün genişlənməsi ilə əlaqədar 
Təhlükəsizlik Şurası sədrinin 6 bəya-
natında, eləcə də qurumun 822, 853, 
874 və 884 saylı qətnamələrində Azər-
baycanın ərazi bütövlüyü, suverenliyi 
və sərhədlərinin toxunulmazlığının zə-
ruriliyi bildirilib. İşğalçı ölkənin silah-
lı qüvvələrinin zəbt olunmuş Azərbay-
can ərazilərindən dərhal çıxarılması, 
atəşkəsin təmini və münaqişənin danı-
şıqlar yolu ilə həlli tələb edilib.

Azərbaycanın BMT-yə üzv olması 
yenicə müstəqilliyini bərpa etmiş bir 
ölkə üçün dünya dövlətləri ilə qarşı-
lıqlı əlaqələrin qurulmasında, xalqı-
mızın haqq səsinin beynəlxalq icti-
maiyyətə çatdırılmasında önəmli rol 
oynayıb. Qarşılıqlı səfərlərin və gö-
rüşlərin keçirilməsi də Azərbaycanın 
BMT ilə münasibətlərinin inkişafına 
töhfəsini verib. Əməkdaşlığın dərin-
ləşməsində BMT-nin baş katibi Butros 

Butros-Qalinin 1994-cü ilin oktyabrın-
da Bakıya səfəri mühüm rol oynayıb. 
Azərbaycanın ictimai-siyasi və iqtisa-
di həyatı, Ermənistanın təcavüzünün 
ağır nəticələri ilə yaxından tanış olan 
Butros Butros-Qali mövcud problem-
lərin həllində ölkəmizə dəstək vermək 
üçün BMT-nin müxtəlif təsisatlarının 
səylərini artıracağını bildirib.

Azərbaycan xalqının ümummil-
li lideri Heydər Əliyev bir neçə dəfə 
BMT Baş Məclisinin iclaslarında iş-
tirak edib, bu mötəbər beynəlxalq 
təşkilatın tribunasından ölkəmizlə 
bağlı, xüsusilə Ermənistanın Azərbay-
cana qarşı təcavüzü və Dağlıq Qarabağ 
problemi haqqında həqiqətləri dünya 
ictimaiyyətinə çatdırıb.

1995-ci ilin oktyabrında BMT-nin 
50 illik yubileyi ilə bağlı Baş Məclisdə 
keçirilən təntənəli iclasda iştirak edən 
Azərbaycan Prezidenti Heydər Əli-
yev bu qurumun yüksək kürsüsündən 
dünya dövlətlərinə müraciət edərək, 
mövcud qlobal problemlərə dair Azər-
baycan dövlətinin prinsipial mövqe-
yini açıqlayıb, xüsusilə Ermənistanın 
təcavüzünün aradan qaldırılması ilə 
bağlı beynəlxalq səylərin artırılmasına 
çağırıb.

2000-ci ilin sentyabrında BMT-nin 
Minilliyin Sammitində çıxış edən Pre-
zident Heydər Əliyev dünyada sülhün 
və təhlükəsizliyin qorunmasında bu 
beynəlxalq təşkilatın mühüm rol oyna-
dığını qeyd edib, regional münaqişələ-
rin, o cümlədən Ermənistan-Azərbay-
can, Dağlıq Qarabağ münaqişəsinin 
aradan qaldırılmasına dair Azərbayca-
nın mövqeyini bir daha bildirib, bəşə-
riyyətin üzləşdiyi problemlərin həl-
lində BMT-nin fəaliyyətini daha da 
gücləndirmək məqsədilə təşkilatda 
islahatların aparılmasının zəruriliyini 
vurğulayıb.

Azərbaycan bəşəriyyətin üzləşdiyi 
problemlərin həllində BMT-nin fəaliy-
yətini daha da gücləndirmək məqsə-
dilə təşkilatda daim islahatların apa-
rılmasının zəruriliyini bildirir. 2003-cü 
ilin sentyabrında BMT Baş Məclisinin 
58-ci sessiyasında iştirak edən Azər-
baycan Respublikasının Baş naziri 
İlham Əliyev çıxışında beynəlxalq 

aləmdə mürəkkəb proseslərin cərəyan 
etdiyi dövrdə üzvlərin arasında qarşı-
lıqlı anlaşılmazlıqların meydana çıx-
masına görə, BMT Təhlükəsizlik Şu-
rasının şəraitə uyğun çevik və adekvat 
münasibət göstərə bilməsi üçün möv-
cud BMT mexanizmlərinin zamanın 
tələbinə cavab vermədiyini vurğulayıb 
və bununla bağlı təşkilat daxilində is-
lahatların vacib məsələyə çevrildiyini 
bildirib. İlham Əliyev deyib ki, BMT 
Təhlükəsizlik Şurasında həm bugün-
kü, həm də yarım əsrlik reallıqlar öz 
əksini tapmalıdır.

BMT Baş Məclisinin 2004-cü ilin 
sentyabrında keçirilən 59-cu sessi-
yasında çıxış edən Azərbaycan Res-
publikasının Prezidenti İlham Əliyev 
Ermənistan-Azərbaycan, Dağlıq Qa-
rabağ münaqişəsi ilə bağlı BMT Təh-
lükəsizlik Şurasının qəbul etdiyi dörd 
qətnamənin hələ də yerinə yetirilmədi-
yini bəyan edib və onların həyata keçi-
rilməsinin işlək mexanizminin yaradıl-
masını ümdə məsələ kimi irəli sürüb. 
Eyni zamanda, dövlətimizin başçısı 
bildirib ki, təkmilləşdirilmiş Təhlükə-
sizlik Şurası daha geniştərkibli, daha 
çox məsuliyyətli və demokratik, onun 
iş metodları daha şəffaf olmalı, XXI 
əsrin yeni təhdidləri, riskləri və təh-
lükələrinə daha operativ cavab vermə-
lidir.

Həmin il oktyabrın 29-da BMT 
Baş Məclisinin sessiyasında Azərbay-

can nümayəndə heyətinin təşəbbüsü 
ilə “Azərbaycanın işğal olunmuş əra-
zilərində vəziyyət” adlı məsələ iclasın 
gündəliyinə salınıb. Daha sonra BMT 
Baş Məclisinin 2006-cı il sentyabrın 
7-də keçirilən 60-cı sessiyasının 98-ci 
plenar iclası və 2008-ci il martın 14-də 
keçirilən 62-ci sessiyanın 86-cı plenar 
iclasında “Azərbaycanın işğal edilmiş 
ərazilərində vəziyyət” adlı qətnamələr 
qəbul edilib. Sənədlərdə Azərbaycanın 
işğal olunmuş ərazilərində ermənilərin 
məskunlaşdırılması, həmin torpaqlar-
da yanğınların törədilməsi pislənilir, 
Təhlükəsizlik Şurasının məlum dörd 
qətnaməsinə istinad edilməklə ermə-
ni silahlı qüvvələrinin işğal olunmuş 
Azərbaycan ərazilərindən dərhal, ta-
mamilə və qeyd-şərtsiz çıxarılması 
tələb olunub. Bununla yanaşı, qət-
namələrdə Azərbaycanın suverenliyi, 
ərazi bütövlüyünə hörmət ifadə olu-
nub, eləcə də doğma torpaqlarından 
qovulmuş azərbaycanlıların yurdlarına 
qayıtmaq hüququ bir daha təsdiqlənib.

Azərbaycanın BMT-nin ixti-
saslaşmış qurumları ilə də səmərəli 
əməkdaşlığı mövcuddur. Ölkəmizin 
BMT-nin ixtisaslaşmış qurumları ilə 
əlaqələri siyasi, iqtisadi, sosial, huma-
nitar, təhsil, elm və mədəniyyət sahələ-
rində həyata keçirilir.

2011-ci il oktyabrın 24-də Azər-
baycanın həyatında çox əlamətdar və 
tarixi hadisə baş verib. BMT Təhlükə-

sizlik Şurasına seçkilərdə Azərbaycan 
bu mötəbər təşkilatın üzvü seçilib. 
Gərgin şəraitdə keçən və bir neçə tur-
dan ibarət səsvermədə 155 ölkə Azər-
baycanın namizədliyini dəstəkləyərək, 
etimad göstərərək ölkəmizi bu təşki-
lata üzv seçib. Prezident İlham Əli-
yev bu əlamətdar hadisə münasibətilə 
bəyanatında deyib: “Bu qələbə Azər-
baycan xalqının qələbəsidir. Bu qələ-
bə Azərbaycan dövlətinin qələbəsidir, 
siyasətimizin təntənəsidir”.

Prezident İlham Əliyevin bəyan 
etdiyi kimi, ədalətin və beynəlxalq 
hüququn norma və prinsiplərinin qo-
runmasını BMT Təhlükəsizlik Şura-
sında özünün prioritet məqsədi kimi 
qarşıya qoyan ölkəmiz iki il ərzində 
qurumun qeyri-daimi üzvü kimi uğur-
lu fəaliyyətini davam etdirib, sədrliyi 
dövründə beynəlxalq sülh və təhlükə-
sizliyin qorunmasına töhfələrini verib, 
Şuranın gündəliyində duran məsələlə-
rin müzakirəsində fəal rol oynayıb və 
daim öz qətiyyətli mövqeyini ortaya 
qoyub.

Azərbaycan müstəqillik tarixin-
də ilk dəfə bu ali qurumun üzvü kimi 
beynəlxalq gündəlikdə duran ən aktual 
məsələlər üzrə müxtəlif səviyyələrdə 
müzakirələrin aparılmasının və qə-
rarların qəbul edilməsinin bilavasitə 
iştirakçısı olub. Beynəlxalq hüququn 
norma və prinsiplərinə əməl olun-
ması, qanunun aliliyi, münaqişələrin 
qarşısının alınması və həll edilməsi, 
münaqişəli vəziyyətlərdə mülki əhali-
nin müdafiəsi, terrorçuluqla mübarizə, 
BMT və regional təşkilatlar arasın-
da əməkdaşlıq mövzuları ilə yanaşı, 
Yaxın Şərq sülh prosesi, Suriya, Əfqa-
nıstan və Afrikanın bir sıra dövlət-
lərində vəziyyət BMT Təhlükəsizlik 
Şurasına iki illik üzvlüyü müddətində 
ölkəmizin böyük əhəmiyyət verdiyi 
məsələlər sırasında olub.

2012-ci il mayın 4-də Azərbaycan 
Respublikasının Prezidenti İlham Əli-
yevin sədrliyi və BMT-nin baş katibi 
Pan Gi Munun iştirakı ilə Təhlükəsiz-
lik Şurasının “Terror aktlarının bey-
nəlxalq sülh və təhlükəsizliyə törətdi-
yi təhdidlər: Terrorçuluqla mübarizə 
üzrə öhdəliklərin yerinə yetirilməsində 

beynəlxalq əməkdaşlığın gücləndiril-
məsi” mövzusunda yüksək səviyyəli 
iclası keçirilib. 2013-cü ilin oktyabrın-
dan etibarən Təhlükəsizlik Şurasında 
başlayan ikinci sədrlik dövründə BMT 
tarixində ilk dəfə olaraq ölkəmizin 
təşəbbüsü ilə oktyabrın 28-də quru-
mun “Birləşmiş Millətlər Təşkilatı və 
İslam Əməkdaşlıq Təşkilatı arasında 
tərəfdaşlıq əlaqələrinin gücləndiril-
məsi” mövzusunda yüksək səviyyəli 
iclası keçirilib. Azərbaycanın sədrliyi 
dövründə Afrikanın Böyük Göllər re-
gionu, Sudan-Cənubi Sudan münasi-
bətləri, Somali, Mərkəzi Afrika Res-
publikası, Suriyada kimyəvi silahlar 
məsələsi və humanitar vəziyyət, Mali, 
Konqo Demokratik Respublikası, So-
mali, Qərbi Səhra bölgəsi, Livan və Fil 
Dişi Sahili üzrə çoxsaylı müzakirələr 
keçirilib, qətnamələr və bəyanatlar 
qəbul olunub. Beləliklə, Azərbaycan 
Təhlükəsizlik Şurasına iki illik qey-
ri-daimi üzvlüyü müddətində bu təş-
kilatda sadiq olduğu ideallara, sülhə, 
təhlükəsizliyə, demokratiyaya, ədalətə 
uğurla xidmət edib.

Ötən il sentyabrın 20-də Prezident 
İlham Əliyev Nyu-Yorkda BMT-nin 
Baş Assambleyasının 72-ci sessiya-
sında çıxış edərək Ermənistanın işğal-
çılıq siyasəti və onun fəsadları barədə 
iclas iştirakçılarına ətraflı məlumat 
verib. Azərbaycanın 25 ildə əldə et-
diyi uğurlardan danışan dövlətimizin 
başçısı həyata keçirilən beynəlxalq 
iqtisadi layihələrdən də bəhs edib. Pre-
zident İlham Əliyevin nitqində qlobal 
təhlükələrə qarşı birgə mübarizə də 
xüsusi yer tutub. Həmçinin dövlətimi-
zin başçısı Azərbaycanın təşəbbüsü və 
iştirakı ilə həyata keçirilən beynəlxalq 
layihələrin əhəmiyyətindən danışıb. 
Azərbaycanın sosial-iqtisadi işlərlə 
paralel siyasi islahatları da davam et-
dirdiyini vurğulayan Prezident ölkə-
mizin dinlərarası dialoqu genişləndir-
mək üçün bir sıra beynəlxalq tədbirlər 
keçirdiyini diqqətə çatdırıb.

Azərbaycan beynəlxalq sülhün və 
təhlükəsizliyin möhkəmləndirilməsi 
və qorunmasında, davamlı inkişaf və 
demokratikləşmə prosesində BMT-nin 
vacib rol oynadığını qəbul edir. Eyni 
zamanda, rəsmi Bakı BMT-nin XXI 
əsrdə dünyanı narahat edən təhdid və 
problemlərə qarşı mübarizə apara bil-
məsi üçün qurum çərçivəsində isla-
hatların həyata keçirilməsi ideyasını 
dəstəkləyir.

Azərbaycanın BMT-yə üzv 
qəbul olunmasından 26 il ötür

“Azərbaycan Xəzər Dəniz 
Gəmiçiliyi” QSC-nin Xəzər 
Dəniz Neft Donanmasına 
məxsus “Andoqa” təchi-
zat-yedək gəmisi əsaslı təmir 
olunub. Təmir işləri “Bibi-
heybət” Gəmi Təmiri Zavo-
dunda aparılıb.

Belə ki, gəminin baş mühər-
rikləri, əsas və ehtiyat nasosları, 

boru sistemləri, energetik qurğu-
ları və idarəetmə  avadanlıqları, 
sükan və köməkçi sükan qurğusu 
təmir olunub

Gəmidə iki ədəd yeni kömək-
çi dizel mühərrik quraşdırılıb, 
gövdəsinin yararsız hissələri də-
yişdirilib, baş göyərtənin taxta ör-
tüyü təzələnib, işıqlandırma siste-
mi yeniləri ilə əvəzlənib.

Bundan başqa, işçi heyə-

tin yaşayış kayutlarında, sanitar 
qovşaqlarda və yeməkxanada 
da təmir işləri aparılıb. Hazırda 
gəmi heyətinin yaşayış və xidmə-
ti otaqları, sanitar-məişət yerləri 
göz oxşayır.

Təmir çərçivəsində “An-
doqa”nın sualtı və suüstü hissələri 
təmizlənərək rənglənib.

 Gəmi dəniz sınağından uğur-
la keçib.

“Andoqa” təchizat-yedək 
gəmisi dənizdə neft-qazçıxarma 
obyektlərinin təchizatında, bila-
vasitə ağır konstruksiyaların, qaz-
ma qurğuların yedəklənməsində, 
lövbərlərin daşınmasında istismar 
olunur. Uzunluğu 67,58 metr, eni 
13,8 metr olan gəmi “Wartsila” 
firmasının istehsalı olan 2ədəd 
9R32 tipli, 2х3915 at gücünə ma-
lik mühərriklərlə təchiz edilib.

Astara–Astara dəmir yolu bağlantısı ilə bağlı 
gələcək perspektivlər müzakirə olunub

Gəmiçiliyin təchizat-yedək gəmisi əsaslı təmir olunub

YARIZARAFAT,
YARIGERÇƏK
İki əlimiz olduğu üçün çox şey əlimizdə 

olmur?
İnsanlıqdan ən çox hansı sürətlə uzaqlaş-

maq olar?
Bir dəfə belə, həqiqəti deməyənin hansı 

dildə danışmasının nə xeyri?
Bəziləri niyə cəhənnəmə belə tələsir?
Axmaq adamların heç düşünmədiklərini 

söyləmək olmaz.  Ən azı ona görə ki, bütün 
axmaqlar özlərinin dahi olduqlarını düşü-
nürlər.

Harda pul hakimdirsə, orda hakim pullu-
nun vəkilidir.

Ağlın dişə, ağıl dişinin də ağla dəxli yox-
dur.

O yerdə ki, adamın adamlığına yox, ada-
mına baxırlar, bilsən necə çətindir adamlığı-
nı saxlamaq...

Bəzən hara gedəcəyini bilməsən də, yolun 
yarısına kimi də olsa, getmək istəyirsən.

Qəzetçilik qəzetin nə olduğunu bilənlər 
üçün  o qədər ağır yükdür ki... 

Qurdla döyüşməyəcəksənsə, qoyunları 
arxayın etmə. 

XXI əsr gücün əsridir. Güclü olmağa 
məhkumuq.

Bir dəli gələndə, bütün ağıllı adamlar yol-
dan niyə çəkilir?

Sirr odur ki, heç kimə deməmisən.
Allah, Allah, mənim uzağı  nəyəsə pulum 

çatmayanda, ağlı çatmayanlar mənə elə aciz 
adam kimi baxırlar ki...

Mən biliyimə güvəndim. Amma “öz tex-
nikaları”na  güvənən savadsızlar hər şeyə 
məndən tez çatdılar.

Yaxşı adamları aldatmayın. Hamının, o 
cümlədən sizin də yaxşı adam olduğunuzu 
düşündükləri üçün onsuz da aldanırlar.

Ölümdən qorxmayın. Ölüm ömrün finişi-
dir. Sadəcə, çalışın  finişə qalib kimi çatası-
nız.

Yaşlı olsalar belə, yaltaqlara yol vermə-
yin.

İndi dünyada sevgidən başqa, hər şey var.
Yatmışları oyatmayın. Bir Allah bilir ki, 

yatmışların da arasında nə qədər satqın, yal-
taq, riyakar... var. 

Bütün ömrüm boyu çalışdım. Bağışlama-
ğa çalışdım.

Qələmimlə dost deyiləm. 
Ətrafımdakıların işi “xod” gedir. Mən 

onlardan ədalət gözləmədiyim kimi, onlar da 
məndən pislik gözləmirlər.

Bəyənmədikləri şeyləri alqışlayanlar da, 
alqışladıqları şeyləri bəyənməyənlər də bir 
bezin qırağıdırlar.

Öz gözlərinə inanmadıqları üçün bəziləri 
hər şeyə başqalarının gözü ilə baxırlar?

Yaltaqlığı bəzilərinin boyuna sanki dərzi 
biçib...

Bir dəfə yazdım ki, ruzini adama Allah ve-
rir. Bilmədim mənim, yoxsa Allahın acığına, 
tərcümeyi-halını səhvsiz yaza bilməyənə və-
zifə verdilər. Çaşıb qaldım. Amma indi dəqiq 
bilirəm ki, vəzifəni adama Allah vermir.

Gözlər təkcə görmək üçün deyil. Anaları-
nızı gözlərinizin üstündə saxlayın.

Sonsuz yalnız  bir sevgi var:ananın övla-
dına sevgisi.

Başıma gələnlərin heç biri qorxduğum 
şeylər deyil.

Mən kar adama heç nə demirəm. Sizə də 
məsləhət görmürəm.

Mən vəzifə istəmədim. Hamı elə bildi ki, 
mənə pul da lazım deyil.

Bəzilərinin bir kabineti “zəbt” etmək 
üçün sərf etdikləri enerji ilə düşmən tapdağı 
altında olan bütün torpaqlarımızı işğaldan 
azad etmək olar.

Yaxşı adam olduğunu düşünməkdənsə, 
yaxşı adam olmaq üçün bircə addım at.

Heç kim öz xeyrini heç nə ilə qarışıq sal-
mır.

Xalqa güvənən Haqqa güvənir.
Sevgisiz ürək pulsuz cib kimidir.
İmkanlı adamlar üçün qapını  qapıçılar 

açırmış ki...
Mənə atılan daşları tanıyıram.
İnsanlar ən çox tərifə aldanırlar.
Daha heç nə demək istəmirəm. Həqiqət  

heç kəs üçün maraqlı deyil.

Rasif  TAHİROV

www.seanews.az

Uşaq yaşlarında 
ayda heç olmazsa 
bir dəfə balıq yemək 
gələcəkdə təhlükəli 
xəstəliklərin çoxu-
nun inkişaf riskini 
azaldır.

İsveçin Höteborq 
Universitetinin alim-
lərinin apardıqları  
tədqiqatın nəticələri 
bu faktı təsdiq edib.

İsveçli diyetoloq-
lar uşaq yaşlarında 
yeyilən balıq və balıq məhsullarının 
potensial faydasını üzə çıxarıblar. 
Məlum olub ki, böyüməkdə olan 
orqanizmin rasionuna daxil olan ba-
lıq ot qızdırmasının (pollinoz) inkişaf 
riskini xeyli azaldır.

Tədqiqatçılar bir yaşınadək olan 
uşaqların qidalanması və həyat tər-
zi ilə bağlı 4 min valideyn arasında 
sorğu aparıblar, uşaqlar bir az böyü-
yəndən sonra onların sağlamlıq duru-
munu yoxlayıblar. Onlar belə qənaətə 
gəliblər ki, ayda heç olmazsa bir dəfə 
balıq yeyən uşaqlar 12 yaşına çatanda 
allergiyanın inkişaf riskinə təqribən 

30 faiz az məruz qalırlar. Balıq məh-
sulları sonralar astma və ekzemanın 
inkişaf riskini də azaldır.

Tədqiqatçıların sözlərinə görə, 
balığın faydalı xüsusiyyətləri tərki-
bində antihistamin xassələrə malik 
omeqa-3 yağ turşusunun miqdarının 
yüksək olması ilə bağlıdır. Alimlər 
bildirirlər ki, hazırda rasionumuzda 
belə xüsusiyyətləri olmayan omeqa-6 
yağ turşusu daha çoxdur. Balığın tər-
kibində isə omeqa-3 ilə bərabər, çox-
lu faydalı maddələr, məsələn, vitamin 
D, müdafiə funksiyalarına malik külli 
miqdarda zülal var.

Rauf Əliyev

Qazaxıstan Prezidenti 
Nursultan Nazarbayev latın 
qrafikası əsasında tərtib 
olunmuş qazax əlifbasının 
yeni versiyasını təsdiqləyən 
fərmanı imzalayıb.

Kazinform agentliyi xə-
bər verir ki, yeni əlifbada 
edilən dəyişiklik barədə döv-
lət başçısının mətbuat xid-
məti məlumat yayıb.

2017-ci ilin oktyabrında 
Nazarbayev qazax dili əlif-
basının 2025-ci ilə qədər təd-
ricən latın qrafikasına keçidi 
barədə fərman imzalamışdı. 
Dəyişikliyə əsasən, prezident 
tərəfindən təsdiq edilən 32 
hərfdən ibarət yeni əlifbadan 
apostrof işarəsi çıxarılıb.

Qeyd edək ki, Qazaxıstanda 
1920-ci ilədək ərəb qrafikasından, 
1940-cı ilədək latın qrafikasından, o 
vaxtdan bu günə qədər isə kiril qra-

fikasından istifadə olunub. Kiril qra-
fikası əsasında yaradılmış qazax əlif-
bası hazırda 42 hərfdən ibarətdir.

İlahə Əhmədova

İsveç alimləri balığın uşaq  
orqanizminə təsirini tədqiq ediblər

Latın qrafikalı qazax əlifbasının 
yeni versiyası təsdiqlənib

Azərbaycan təbii qazını 
Türkiyəyə və qardaş ölkədən 
də Avropaya nəql edəcək 
Trans-Anadolu qaz boru 
kəmərinin (TANAP) tikintisi 
zamanı əvvəllər bilinməyən 9 
fauna və 1 flora növü aşkar 
olunub.

Həmçinin 148 arxeoloji sahə 
müəyyən olunaraq elm dünyası-
na qazandırılıb.

Qeyd edək ki, Xəzərin Azər-
baycan sektorundakı “Şahdə-
niz-2” yatağından çıxarılan qazı 
Türkiyəyə və oradan da Avropa-
ya nəql edəcək TANAP “Cənub 
Qaz Dəhlizi”nin tərkib hissəsi 
olan layihədir. Layihə iki fazada 
həyata keçirilir. Boru kəmərinin 
1340 kilometrlik hissəsi artıq 
tamamlanıb və qaz Əskişəhərə 
çatdırılıb. Bu hissədə fiber-optik 
kabel də çəkilib. Bu ilin iyulunda 
kommersiya məqsədilə ilk qazın 
Türkiyəyə verilməsi nəzərdə tu-
tulur. Layihənin ilk fazası üzrə 
işlər 99 faizi icra edilib, ikinci 
fazada isə 80 faiz irəliləyişə nail 
olunub. Boru kəmərinin dəniz 
hissəsində də işlər tamamlanıb, 
borular suyun altına döşənib. 
Boru kəmərinin ölçmə stansiya-
larının inşası da tamamlanıb və 
sistemə təbii qazın alınmasına 
başlanılıb.

TANAP Türkiyə-Gürcüstan 
sərhədində Cənubi Qafqaz Boru 
Kəmərinə, Türkiyə-Yunanıstan 
sərhədində isə “Trans-Adriatik” 
(TAP) qaz boru kəmərinə bir-
ləşəcək. Uzunluğu 1850 kilo-
metr olan TANAP-ın Əskişəhərə 
qədər olan hissəsinin 2018-ci 

ilin ortasında istismara veril-
məsi nəzərdə tutulur. Layihə-
nin dəyəri hazırda 7,99 milyard 
ABŞ dollarıdır. Lakin layihənin 
ilkin qiymətləndirilməsində bu 
rəqəm 11,7 milyard dollar idi. 
Bu da o deməkdir ki, layihənin 
icrası çərçivəsində indiyədək 
təxminən 3,8 milyard dollara qə-
naət edilib. TANAP üzrə Azər-
baycan şirkətlərinin xərclərinin 
2020-ci ilədək ümumilikdə 6,2 
milyard dollar olacağı nəzərdə 
tutulur.

Boru kəmərinin Gürcüs-
tan-Türkiyə sərhədi-Əskişəhər 
56 düym diametrli hissəsinin 
uzunluğu 1350 kilometr, Əs-
kişəhər-Türkiyə-Yunanıstan 
sərhədi boyunca 48 düym dia-
metrli hissəsinin uzunluğu isə 
480 kilometrdir. Bundan başqa, 
TANAP 2x36 düym diametrli 18 

kilometr uzunluğunda Dardanel 
boğazından keçən sualtı hissə-
dən ibarətdir. Boru kəmərinin 
ilkin ötürücülük qabiliyyəti 16 
milyard kubmetrdir və sonra-
dan bu həcmin 31 milyard kub-
metrədək artırılması imkanı var. 
İlkin mərhələdə TANAP-la Tür-
kiyəyə ildə 2 milyard kubmetr 
qaz veriləcək. Daha sonrakı 3 il 
ərzində isə bu həcm 6 milyard 
kubmetrə çatdırılacaq. TANAP 
Türkiyənin təbii qaza olan tələ-
batının 12 faizini ödəyəcək.

TANAP-ın səhmdarlarının 
bu layihədə payı belədir: “Cə-
nub Qaz Dəhlizi” QSC - 58 faiz, 
“Botaş” - 30 faiz və BP şirkəti 
- 12 faiz

Quşlar il ərzində iki dəfə 
köç edirlər. Bunlar yaz və 
payız miqrasiyası adlanır. 
Fevralın ikinci yarısından 
başlayan yaz miqrasiyası 
mart-aprel aylarında daha da 
intensivləşir, mayın sonların-
da başa çatır. Payız miqra-
siyası isə avqustun ikinci 
yarısından dekabrın sonuna 
qədər davam edir. Payız miq-
rasiyası zamanı sentyabr-no-
yabr aylarında quşların köçü 
daha çox qeydə alınır.

Azərbaycanın əlverişli iqlim 
şəraiti və lazımı qida ehtiyatları 

ilə zənginliyi ölkəmizi Avrasiya 
materikində quşların ən çox qış-
ladığı yerlərdən birinə çevirib. 
Burada 1-1,5 milyon yalnız su 
quşu qışlayır. Şimaldan-cənuba 
köç edərkən Azərbaycan təbiə-
tini özünə müvəqqəti dayanacaq 
seçən quşların sayı isə bundan 
10 dəfələrlə çoxdur. Miqrasiya 
zamanı quşlar əsasən su-bataq-
lıq əraziləri olan Abşeron, Şir-
van, Ağgöl milli parkları, Qızı-
lağac Dövlət Təbiət Qoruğunda 
qışlayırlar, əksər hallarda isə 
yuvalayırlar. Təsadüfi deyil ki, 
Ağgöl Milli Parkı və Qızılağac 

Dövlət Təbiət Qoruğu su quş-
larının əsas qışlama yeri olaraq 
Ramsar Konvensiyasına daxil 
edilib.

Quşların miqrasiyasının 
ölkəmiz üçün də faydaları bö-
yükdür. Belə ki, Şərqi Avropa-
dan, Qərbi Sibirdən cənuba köç 
edən quşlar məskunlaşdıqları 
əraziləri zərərvericilərdən tə-
mizləyir, göl və bataqlıqların 
dibində ot örtüyünün artması-
na imkan vermir. Əgər təmiz-
lənməzsə, otlar qalıb çürüyər 
və evtrofikasiya prosesi gedər, 
həm kəskin qoxu hiss edilər, 
həm də sudakı oksigenin yox 
olması canlıların həyatına mənfi 
təsir göstərər.

Respublika ərazisində 400-
dən artıq quş növünə rast gəli-
nir. Bunlardan 36-sı Azərbay-
canın, 23-ü Dünyanın Qırmızı 
Kitabına daxil edilib. Ornitofa-
unası çox zəngin olan ölkəmiz-
də su-bataqlıq quşlarının növ 
tərkibi və ekoloji qrupları daha 
çoxdur.

Köç edən quşların sayılması 
teleskop vasitəsilə həyata keçi-
rilir. Sayım prosesində bəzən 
gəmi və ya helikopterin kömə-
yindən də istifadə olunur.

Avtonəqliyyat vasitəsi sahiblə-
ri sığorta şirkətləri ilə bağladıqla-
rı icbari sığorta müqavilələri üzrə 
ödəməli olduqları sığorta haqla-
rını müstəqil şəkildə hesablaya 
bilərlər.

İcbari Sığorta Bürosundan  ve-
rilən məlumata görə, bundan ötrü 
büronun sürücülər üçün yaratdığı 
və hesabla.isb.az veb-saytında təq-
dim olunan müvafiq onlayn xidmə-
tindən istifadə etmək mümkündür.

Qeyd edilən sayta daxil olaraq 
orada avtonəqliyyat vasitəsinin 
növünü və özünün Bonus-Malus 
əmsalını daxil etməklə avtomo-
bil sahibi bağladığı icbari sığorta 
müqaviləsi üzrə ödənilməli olan 
sığorta haqqını öyrənə bilər. Bo-
nus-Malus əmsalını öyrənmək 
üçün sürücülər öz sığorta şirkətinə 
müraciət edərək müvafiq məlumatı 
əldə edə bilərlər.

Sözügedən saytda icbari sığor-
ta haqqının hesablanma qaydası 
barədə ətraflı məlumatlarla da tanış 
olmaq mümkündür. İlk növbədə 
bilmək lazımdır ki, icbari sığorta 

haqqı məbləğləri dövlət tərəfin-
dən müəyyən edildiyindən, bütün 
sığorta şirkətləri üzrə eynidir və 
bir şirkətdən digərinə fərqlənə bil-
məz. İcbari sığorta müqaviləsi üzrə 
ödənilməli olan sığorta haqqı sadə 
bir düsturun köməyi ilə formala-

şır. Buna görə bütün avtonəqliyyat 
vasitələri üçün 50 manat məbləğin-
də müəyyən edilmiş baza sığorta 
haqqını, avtonəqliyyat vasitəsinin 
növünə görə əmsalı və sığortalının 
Bonus-Malus sinfinə görə əmsalını 
bir-birinə vurmaq lazımdır, nəticə-

də alınan məbləğ məhz ödənilməli 
olan icbari sığorta haqqını təşkil 
edəcək.

Avtonəqliyyat vasitələrinin 
növlərinə görə əmsallar İcbari Sı-
ğorta Bürosunun veb-saytında yer-
ləşdirilmiş “Avtonəqliyyat vasitəsi 
sahiblərinin mülki məsuliyyətinin 
icbari sığortası üzrə sığorta haqqı 
məbləğlərinin hesablanması” Qay-
daları ilə müəyyən olunur.

İcbari sığorta haqqının necə 
formalaşdığını əyani misalda növ-
bəti qaydada təsvir etmək olar: 
tutaq ki, vətəndaş özünün 2000 
kubsantimetr mühərrik həcmi olan 
minik avtomobilini icbari qayda-
da sığortalamaq istəyir. Qaydalara 
əsasən, bu mühərrik həcmi üzrə 
avtonəqliyyat vasitəsinin əmsalı 
1,50 rəqəminə bərabərdir. Son il-
lər ərzində həmin şəxs minik avto-
mobili ilə yollarda bir neçə qəzaya 

səbəb olmuş, bu üzdən də onun 
Bonus-Malus əmsalı pisləşərək 
1,60 səviyyəsində qərarlaşıb. Av-
tomobilinin növbəti icbari sığorta 
müqaviləsi üzrə ödəyəcəyi sığorta 
haqqını hesablamaq üçün vətəndaş 
50 manatlıq baza sığorta haqqı-
nı, avtomobilinin mühərrik həc-
minə görə əmsalı (1,50 rəqəmini) 
və özünün Bonus-Malus əmsalını 
(1,60 rəqəmini) bir-birinə vurma-
lıdır. Alınan 120 manatlıq məbləğ 
onun növbəti icbari sığorta müqa-
viləsi üzrə ödəyəcəyi sığorta haqqı-
nı təşkil edir. Burada qeyd etmək 
lazımdır ki, vətəndaşın bu dəfə 
belə yüksək sığorta haqqı ödəmə-
li olmasına baxmayaraq, növbəti 
illərdə o, qəzasız avtomobil idarə 
edərsə, onun Bonus-Malus əmsalı 
ildən ilə yaxşılaşacaq və nəticədə 
gələcək müqavilələri üzrə o daha 
az sığorta haqqı ödəyə biləcək.

Hər bir sığortalının Bonus-Ma-
lus sinfinə görə əmsalı ildə bir dəfə, 
yanvarın 15-nə müəyyənləşir və 
növbəti il yanvar 15-dək qüvvədə 
olur.

TANAP-ın inşası zamanı əvvəllər bilinməyən 
9 fauna və 1 flora növü aşkarlanıb Balıq ehtiyatlarının mühafizə-

si və ondan səmərəli istifadənin 
təmin olunmasında balıq ovunun 
tənzimlənməsi xüsusi əhəmiyyətə 
malikdir.

Balıq və digər su bioloji resurs-
lardan istifadə qaydalarına müva-
fiq olaraq ölkədə 2017-ci ildə 136 
hüquqi və fiziki şəxsə balıq ovu üçün 
verilmiş 1024,9 ton kvotaya qarşı 
964,9 ton balıq ovlanıb. 2016-cı illə 
müqayisədə ötən il ərzində balıq ovu 
30,5 faiz artıb.

Bu barədə  Dövlət Statistika Ko-
mitəsindən məlumat verilib.

Bildirilib ki, ovlanmış balıqların 
559,1 tonu kilkə, 100,1 tonu kütüm, 
74,9 tonu siyənək, 59,1 tonu kefal, 

49,8 tonu külmə, 36,9 tonu çəki, 30,9 
tonu çapaq, 24,7 tonu dabanbalığı, 
5,6 tonu şamayı, 23,8 tonu digər ba-
lıqların payına düşüb.

Ötən il balıqçılar tərəfindən kvo-
ta üçün 41,1 min manat ödənilib.

Ötən il 965 tona yaxın balıq ovlanıb

Əlverişli iqlim şəraiti ölkəmizi quşların  
dünyada ən çox qışladığı yerlərdən birinə çevirib

Avtomobil sahibləri icbari sığorta 
haqlarını özləri hesablaya bilərlər



Bədən Tərbiyəsi 
və İdman Günü ilə 
əlaqədar Yelkənli 
İdman Federasiyası 
tərəfindən Dənizkəna-
rı Bulvarda yelkənli 
qayıqların paradı təş-
kil edilib. Parad şəhər 
sakinləri və qonaqlar 
tərəfindən maraqla 
izlənilib.

Azərbaycanda Bə-
dən Tərbiyəsi və İd-
man Gününün martın 
5-də qeyd olunması tə-
sadüfi deyil. 1995-ci il martın 
5-də ulu öndər Heydər Əliyev 
Bakı İdman Sarayında dünya 
və Avropa çempionatlarının 
qalibləri və mükafatçıları ilə 
görüşüb, İdman Fondunu təsis 
edib, bədən tərbiyəsi və idma-
nın inkişafında yeni strategi-
yanın təməlini qoyub.

Prezident İlham Əliye-
vin 1997-ci ildə Azərbaycan 
Milli Olimpiya Komitəsinə 
rəhbər seçilməsindən sonra 
ölkəmizdə idmana və bə-
dən tərbiyəsinə diqqət daha 
da artırılıb. Ölkəmizdə id-
manın maddi-texniki baza-
sının möhkəmləndirilməsi 
istiqamətində ardıcıl şəkildə 

həyata keçirilən tədbirlər, id-
mançıların peşəkar səviyyə-
də hazırlanmasına göstərilən 
dövlət qayğısı qısa müddətdə 
müsbət nəticəsini göstərib. 
Azərbaycanda idmanın inki-
şafını Olimpiya, Paralimpiya 
Oyunlarında qazanılan me-
dalların sayından da açıq şə-
kildə görmək olar.

Fevralın 25-də 
təntənəli bağlanış mərasi-
mi olan “Pxençan-2018” 
Qış Olimpiya Oyunlarında 
92 ölkədən 2952 idmançı 
iştirak edib. Bu, indiyə 
qədər Qış olimpiadaların-
da iştirakçıların sayına 
görə rekord göstəricidir. 
Oyunlara ən çox idmançı 
ilə qatılan ölkə Amerika 
Birləşmiş Ştatları (242 
atlet) olub.

Norveç millisi “Pxen-
çan-2018” Qış Olimpiya 
Oyunlarının medal sırala-
masında birinci olub. Bu 
ölkənin hesabında 14 qızıl, 
14 gümüş və 11 bürünc me-
dal var. Almaniya (14-10-7) 
ikinci, Kanada (11-8-10) 
üçüncü, ABŞ (9-8-6) dör-
düncü, Niderland (8-6-6) 
isə beşinci pillədə qərarla-
şıb. Ümumilikdə 30 ölkənin 

idmançıları medalçılar ara-
sında yer alıblar.

Oyunlarda Azərbaycan 
dağ xizəkçiliyi yarışlarında 
təmsil olunub.

Qış Olimpiadasında ya-
rışlar 13 idman obyektində 
keçirilib. Atletlər 7 idman 
növündə 102 dəst medal uğ-
runda yarışıblar. Medalların 
birinin çəkisi 586 qramdan 
artıqdır. Bu, Qış Olimpiya 
Oyunları tarixində çəkisinə 

görə ən ağır mükafatdır.
XXIII Qış Olimpiya 

Oyunları 6 yeni ölkənin de-
bütü ilə də əlamətdar olub. 
Ekvador, Eritreya, Koso-
vo, Malayziya, Nigeriya və 
Sinqapur tarixində ilk dəfə 
Qış Olimpiya Oyunlarında 
iştirak ediblər.

Xatırladaq ki, 2022-ci 
ildə keçiriləcək növbəti Qış 
Olimpiya Oyunlarına Pekin 
ev sahibliyi edəcək.

Gənc boksçulardan ibarət 
Azərbaycan yığması Belarusun 
Qomel şəhərində təlim-məşq 
toplanışı çərçivəsində beynəlxalq 
turnirdə qüvvəsini sınayıb. 

Azərbaycan Boks Federa-
siyası xəbər verir ki, keçmiş 
SSRİ çempionu Aleksey Yu-
kovun mükafatları uğrunda 
keçirilən yarışda baş məşqçi 
Vaqif Şirinov 15 idmançıya 
şans verib.

Turnirdə millimizin üzvlə-

ri 4 qızıl və 2 gümüş medal qa-
zanıblar. Təmsilçilərimizdən 
Maqsud Xasmətov (49 kq), 
Nurlan Səfərov (60 kq), Səbu-
hi Abışov (64 kq) və Məhəm-
məd Yusifov (69 kq) bütün 
rəqiblərinə qalib gələrək, fəxri 
kürsünün ən yüksək pilləsinə 
qalxıblar. Yalnız finalda məğ-
lub olan Əflatun Babayev (52 
kq) və İsmayıl Yaqubov (91 
kq) isə ikinci yerlə kifayətlə-
niblər.

Hər il martın 1-də Ümumdünya İm-
munitet Gününün qeyd edilməsi həmin 
problemlərə insanların diqqətini cəlb etmək 
məqsədi güdür. 2002-ci ildə Dünya Səhiyyə 
Təşkilatı həmin günün qeyd edilməsi təşəb-
büsü ilə çıxış edib.

Aparılan klinik araşdırmalara görə dünya 
əhalisinin 7-15 faizi immunitet zəifliyindən 
əziyyət çəkir. İnsanı qoruyan hüceyrələrin 
təxminən 80 faizi mədə-bağırsaq boşluğunda 
yerləşir. Yaşadığımız həyatda hər gün say-
sız-hesabsız bakteriyalarla üzləşirik, lakin im-
mun sistemin sayəsində onlardan qorunaraq 
xəstəliklərə yoluxmuruq. Bu mənada immun 
sistemi orqanizm üçün etibarlı sipər rolu oy-
nayır. Qədimlərdən bəri əbəs yerə "təmizlik – 
sağlamlığın rəhnidir" söyləmirlər.

Ona görə də düzgün qidalanma immuni-
tetin möhkəm olmasının əsas şərtlərindən biri 
sayılır və qida rasionunda meyvə, tərəvəz, 
müxtəlif sıyıqlar və ağartı məhsulları ol-
malıdır. Çay içilməsi də immuniteti artıran 
vasitələrdən hesab olunur. Tədqiqatçıların 
hesablamalarına görə, müntəzəm olaraq çay 
içmək immun sisteminin müqavimət qabiliy-
yətini 5 dəfəyə qədər artırır.

Şirniyyata çox meyilli olmaq immuniteti 
zəiflədir. Rafinə edilmiş şəkər, konfet və ya 
qazlı şirin içkilər istehlak edənlər immun sis-
teminin xəstəliklərinə daha çox məruz qalırlar.

Yaxşı qidalanma, sağlam yuxu, hərəkət, 
tütündən və alkoqoldan imtina, özünün və onu 
əhatə edənlərin psixikasına qayğıkeş münasi-
bət və əlbəttə ki, gigiyena qaydalarına riayət 
olunması orqanizmi, o cümlədən immuniteti 
möhkəmləndirir. Məhz bunun sayəsində ağız, 
burun, dəri və mədədən gələn infeksiyalara 
qalib gəlmək olar.

Qarın piylərinin əri-
dilməsi normal görünmək 
istəyən hər kəsin arzusu-
dur və şişman qarın bir 
sıra xəstəliklərin mənbə-
yidir. 

Bu barədə AZƏR-
TAC-ın müxbiri ilə söhbət 
edən həkim-fitoterapevt 
Fizuli Hüseynov deyib: 
"Piy hüceyrələrinin bö-
lünməsi iki formada olur: 
ya hüceyrələr iki, sonra 
dörd yerə bölünməklə artıb 
çoxalır, ya da hüceyrələr 
şişərək böyüyürlər. Ayaqda 
və qolda olan piy hüceyrələri 
iki yerə bölünərək artan hücey-
rələrdir. Həmin hüceyrələr da-
yaq-hərəkət sisteminin fəaliy-
yətində iştirak edir və əzələlərə 
yardım göstərir, qarın piyləri 
isə şişərək böyüyür. Onlar çox 
təhlükəlidir və artıq yük kimi 
əziyyət verir, çünki həmin piy-
lər qarındakı bütün orqanları 
sıxır və onun normal işləməsinə 
mane olur".

Bəs niyə qarın qabağa çıxır 
və onun böyüməməsi üçün nə 
etmək lazımdır? Həkim-fitote-
rapevt həmin sualın cavabın-
da deyib: "Qarın piyləri qarın 
əzələləri tonusdan düşəndə irəli 
çıxmağa başlayır. Onun qarşısı-
nı almaq üçün, ilk növbədə, hər 
gün press hərəkəti etmək lazım-
dır. Bunu etmək üçün əvvəlcə 
arxası üstə uzanaraq divara və 
ya çarpayıya bağlanmış ipin 
köməyi ilə qarın press hərəkəti 

edilir. Mütəmadi hərəkət edən-
də ipə ehtiyac qalmır, hərəkət-
lər gündə 3 dəfə və hər birində 
20 dəfə olmaqla yerinə yetirilir. 
Qarın hüceyrələri şişib böyü-
yəndə kip korsetdən istifadə 
etmək olar".

Bəs bu sahədə hansı xalq 
təbabəti reseptlərindən istifadə 
etmək olar? Xalq təbabəti bili-
cisi bunun üçün bir neçə resept 
məsləhət görüb: "100 qram acı 
bibər qəhvəüyüdəndə toz halına 
salınır, yarım litr zeytun yağı ilə 
qarışdırılıb qarına çəkilir və üs-
tündən korsetlə bağlanılır. Dəri-
ni yandırmaması üçün əvvəlcə 
az yağ çəkilir və korset səhər-
dən axşama qədər çıxarılmır, 
yatmazdan əvvəl çıxarılır və 
dəri yuyulur. Hərəkət edilərkən 
fəal həyat tərzi yaşamaq və 
gündə 5 kilometrdən artıq gəz-
mək lazımdır. Prosedur zamanı 
həftədə bir dəfə qarın diametri 
ölçülür.

Bağırsaq mənşəli köp-
mə də ola bilər. Bağırsaqların 
hərəki fəallığı azalanda sürətli 
addımlarla gəzmək lazımdır. 
Gündə 5 kilometr hərəkət ba-
ğırsaqları işləməyə məcbur 
edir və tərkibində efirli birləş-
mələr olan dərman bitkiləri də 
bağırsaqların hərəki fəaliyyəti-
ni artırır.

Başqa bir reseptdən də is-
tifadə etmək olar. Hərəsindən 
100 qram cirə, razyana, qa-
raqınıq, pişikotu və kəcəvər 
bitkiləri qarışdırılır, qarışıqdan 
2 xörək qaşığı 3 stəkan suda 
dəmlənir, hər dəfə yeməkdən 
əvvəl 1 stəkan içilir.

Bəzi hallarda ağır yük gö-
türəndə mədə-bağırsaq müsa-
riqəsi sallana bilər. Bu zaman 
qarın nahiyəsi aşağıdan yuxa-
rıya doğru adi günəbaxan yağı 
ilə masaj edilir və möhkəm 
bağlanır. Prosedur hər həftə 
gündə bir dəfə yerinə yetirilir".

“Azərbaycan Xəzər 
Dəniz Gəmiçiliyi” Qapalı 
Səhmdar Cəmiyyətində 
idmanın digər növləri kimi, 
stolüstü tennisə də maraq 
böyükdür. Fevralın 23-də 
Dəniz Nəqliyyatı İşçiləri 
Müstəqil Həmkarlar İttifaqı 
Respublika Komitəsinin 
idman zalında stolüstü tenis 
yarışları keçirilib.  Yarışda 
“Azərbaycan Xəzər Dəniz 
Gəmiçiliyi” Qapalı Səhmdar 
Cəmiyyətinin Xəzər Dəniz Neft 
Donanmasının, Dəniz Nəqliyyatı 
Donanmasının, İstehsalat Xid-
mətləri İdarəsinin, “Bibiheybət” 
Gəmi Təmiri Zavodunun, “Zığ” 
Gəmi Təmiri və Tikintisi Zavo-
dunun, Təlim-Tədris Mərkəzinin 
stolüstü tennis həvəskarları qüv-
vələrini sınayıblar.

Gərgin idman mübarizəsi şərai-
tində keçən yarışlarda Xəzər Dəniz 

Neft Donanmasının təmsilçiləri 
daha yaxşı oyun nümayiş etdirərək 
birinci yeri tutublar.

Dəniz Nəqliyyatı Donanma-
sının idmançıları ikinci yerə layiq 
görülüblər. 

“Bibiheybət” Gəmi Təmiri Za-
vodunun tenis həvəskarları üçüncü 
yerlə kifayətləniblər.

Qaliblərə Dəniz Nəqliyyatı İş-
çiləri Müstəqil Həmkarlar İttifaqı 
Respublika Komitəsinin mükafat-
ları təqdim olunub. 

“Barselona” futbol klubunun 
prezidenti Xosep Bartomeu bildi-
rib ki, klub hər hansı məbləğdə 

pul müqabilində forvard Lionel 
Messi ilə vidalaşmaq istəmir.

Ötən ilin noyabrında imzalan-
mış yeni kontraktın şərtlərinə görə, 
30 yaşlı argentinalının transfer qiy-
məti 2021-ci ilədək 700 milyon av-
roya qədər artırılıb.

Bartomeu ümidvar olduğu-
nu bildirib ki, Messi razılaşmanın 
müddətini yenidən uzadacaq və 
karyerasının sonunadək “Barselo-
na”da qalacaq.

Yaponiyanın “Shi-
onogi & Co.” əczaçılıq 
şirkəti orqanizmdə qrip 
virusunu 24 saat ərzində 
məhv edə bilən preparatı 
dövriyyəyə buraxacağı-
nı elan edib. Halbuki, 
hazırda açıq satışda 
təklif edilən ən səmərəli 
müasir preparatlardan 
istifadə olunmaqla bu 
xəstəliyin müalicəsi 
üçün təxminən 72 saat 
vaxt tələb olunur.

“Ecoportal” xəbər ve-
rir ki, yeni dərman vasitəsi 
baloksavir marboksil (ba-
loxavir marboxil) adlandı-
rılıb. Preparatı yaradanla-
rın sözlərinə görə, viruslara 
qarşı mübarizə aparmaq üçün pasiyentə 
dərmanın cəmi bir dozası bəs edir ki, bu 
da qripə qarşı digər vasitələrdən qiymət 
cəhətdən səmərəlidir. Məsələn, oselta-
mivir (satışda yayılan adı “Tamiflyu”) 
preparatının tövsiyə edilən kursu 5 gün 
davam edir. Pasiyent hər gün iki doza 
qəbul edir. Bu, təkcə xəstənin rahatlığı 
məsələsi deyil: məlumdur ki, dərman 
qəbulu kursunu başa vurmamaq virusun 
preparata davamlılığının inkişafına şəra-
it yarada bilər.

Yeni preparatın könüllülər üzərində 
aparılmış kliniki təhqiqatının üçüncü 
mərhələsi 2018-ci ilin yanvarında başa 
çatıb. Təcrübələr göstərir ki, bu dərmanı 
qəbul edən pasiyentlərin orqanizmində 
qrip simptomları digər müasir vasitələr-
lə müalicə alan xəstələrlə demək olar ki, 

eyni dərəcədə qalır. Lakin “Shionogi & 
Co.” şirkətinin nümayəndələrinin söz-
lərinə görə, onların hazırladıqları vasitə 
virusları daha tez məhv edir. Bu da pasi-
yentin xəstəliklə yoluxma dövrünü daha 
da qısaldır.

“The Asahi Shimbun” qəzetinin 
məlumatına görə, Yaponiyanın Səhiy-
yə, Əmək və Rifah Nazirliyi 2018-ci 
ilin fevralında bu preparatın istehsalına 
başlamağa razılıq verib. İstehsalçı şirkət 
rəsmi razılığı mart ayında gözləyir. Əgər 
nazirlik rəsmi razılıq verərsə, dərmanın 
ilk partiyası 2018-ci ilin mayında döv-
riyyəyə buraxılacaq. Preparatın effek-
tivliliyi barədə nəticə çıxarmaq artıq 
2019-cu ilin qışında mümkün olacaq. 
Dərmanın başqa ölkələrdə satılıb-satıl-
mayacağı hələ ki, məlum deyil.

UEFA 2019-cu ildə final 
matçının Bakıda keçiriləcəyi 
futbol üzrə Avropa Liqasının 
təqvimini açıqlayıb.

UEFA-nın saytı xəbər verir 
ki, turnirin ilk mərhələsinin birin-
ci görüşləri cari il iyunun 28-də, 
cavab matçları isə bir həftə sonra 
oynanılacaq.

İlk təsnifat mərhələsinin 
oyunları iyulun 12-də və 19-da, 
ikinci təsnifat mərhələsinin gö-
rüşləri iyulun 26-da və avqustun 
2-də, növbəti mərhələnin qarşılaş-
maları isə avqustunda 9-da və 16-
da keçiriləcək. Pley-off mərhələsi 
isə avqustun 23-nə və 30-na təsa-
düf edəcək.

UEFA Avropa Liqasının qrup 
mərhələsində birinci turun görüş-
ləri sentyabrın 20-də, ikinci turun 
oyunları oktyabrın 4-də, üçüncü 
turun matçları isə oktyabrın 25-
də oynanılacaq. Klublar noyabrın 
8-də dördüncü, noyabrın 29-da 

beşinci, dekabrın 13-də isə altıncı 
tur çərçivəsində qarşılaşacaqlar.

Turnirin onaltıdabir final 
mərhələsinin oyunları 2019-cu il 
fevralın 14-də və 21-də keçirilə-
cək. Səkkizdəbir final mərhələsi-
nin oyunları martın 7-də və 14-də 
təşkil olunacaq. Dörddəbir finalın 
matçları aprelin 11-də və 18-də, 
yarımfinal görüşləri isə mayın 
2-də və 9-da oynanılacaq.

UEFA Avropa Liqasının 
2018-2019-cu il mövsümünün fi-
nal oyunu isə mayın 29-da Bakı 
Olimpiya Stadionunda keçirilə-
cək.

Eksperimental preparatın 
yaradıcıları qripi 24 saat 

ərzində sağaltmağı vəd edirlər

Gəmiçilikdə stolüstü 
tennisə maraq artır

“Barselona” ümidvardır ki, Messi  
karyerasının sonunadək klubda qalacaq

Dənizkənarı Bulvarda yelkənli 
qayıqların paradı təşkil edilib

İmmun sistemi  
orqanizm üçün etibarlı 

sipər rolu oynayır

Qarın piylərinin əridilməsi

Növbəti Qış Olimpiya Oyunlarına 
Pekin ev sahibliyi edəcək

2018-2019-cu il mövsümünün  
təqvimi açıqlanıb

Boksçularımız Belarusda altı 
medal qazanıblar


